
Бахъсэн
щIыналъэ

Нобэ Сабийхэр хъумэным и дунейпсо махуэщ

Гъэмахуэм и япэ махуэр 
сабийуэ дунейм тетым нэ-
хъыфI дыдэу ялъагъу. 
Абы и щхьэусыгъуэхэм 
ящыщщ цIыкIухэм я зы-
гъэпсэхугъуэ лъэхъэнэм 
щыщIидзэмрэ Сабийхэр 
хъумэным и дунейпсо ма-
хуэр щагъэлъапIэмрэ зэ-
ры зэтехуэр.

ЛЪЭПКЪ Зэкъуэтхэм я 
Зэгухьэныгъэм (ООН-м) 
сабийхэр хъумэным теухуа 
унафэ щхьэхуэ къызэрищ-
тэрэ илъэс 70-м щIигъуащ. 
Ар къыщыхъуар 1950 гъэм 
и мэкъуауэгъуэм и 1-ращ. 
А махуэшхуэр убзыхуным-
кIэ япэу жэрдэм къыхэ-
зылъ хьар ЦIыхубзхэм я 
 дунейпсо демократие фе-
дерацэращ. IуэхугъуэщIэр 
диIыгъащ ООН-м икIи 
унафэ ищIащ сабийхэм я 
хуитыныгъэхэр, я узынша-
гъэр, уеблэмэ я гъащIэр 
хъумэным гулъытэ хуа-
щIын хуейуэ. Езы дунейпсо 
зэгухьэныгъэми зэфIих 
лэжьыгъэ псоми ящыщу 
сабийхэм ехьэлIахэр япэ 
игъэщыпхъэу къилъытащ.

Илъэс къэс мэкъуауэ-
гъуэм и 1-м дуней псом 
махуэшхуэр щагъэлъэпIэ-
ну унафэ къащтами, са-
бийхэм я Iуэхур хэпщIыкIыу 
ефIэкIуэн папщIэ, ООН-м 
япэщIыкIэ къищтащ Са-
бийм иIэ хуитыныгъэхэмкIэ 
Декларацэ, иужькIэ, 1979 
гъэм, Конвенцэ щхьэхуэ. 

Къэбэрдей-Балъкъэрым и Iэтащхьэ 
КIуэкIуэ Казбек накъыгъэм и 29-м лэ-
жьыгъэ IуэхукIэ щыIащ Дзэлыкъуэ 
щIыналъэм.

КЪАРМЭХЬЭБЛЭ къуажэм щыкIуам 
рес  публикэм и Iэтащхьэм зыщиплъыхьащ 
тхьэмахуэ кIуам абы къыщеха уэм зи 
 унащхьэхэр икъута еджапIэхэм. КIуэкIуэ 
Казбек IущIащ Дзэлыкъуэ муниципальнэ 
щIыналъэм и администрацэм и унафэщI 
Джатэ Руслан, къуажэ администрацэмрэ 
еджапIэхэмрэ я унафэщIхэм. КъБР-м и 
Iэтащхьэ КIуэкIуэ Казбек школым и щы-
тыкIэр илъэгъуа нэужь зыхуэфащэ Iэна-
тIэхэм пщэрылъ ящищIащ унащхьэр 
 хъуэжыным, еджапIэр зыхуей хуэгъэ зэ-

ным текIуэдэнухэр зэпалъыту тхылъ хэр 
ягъэхьэзырыну.

КъимыдэкIэ, къэрал программэхэм ха-
гъэхьауэ, мы гъэм къызыхуэтыншэу зэ-
рагъэпэщыжынущ Дзэлыкъуэ щIына-
лъэм щыщ курыт еджапIитI. Ахэр Дзэлы-
къуэкъуажэрэ Малкэрэ дэт школхэрщ. 
Апхуэдэуи сыткIи зыхуей хуэзэу зэра-
гъэпэщыжынущ Шэрэдж Ищхъэрэ къуа-
жэм дэт курыт еджапIэри. Къэбэрдей -
Балъкъэрым и Iэтащхьэр абы мы гъэм и 
мазаем щыIауэ щытащ. Зи гугъу ящIа 
еджапIэхэм лэжьыгъэхэм зэман гъунэ-
гъум яужь щихьэнущ.

КъБР-м и Iэтащхьэмрэ
Правительствэмрэ я пресс-IуэхущIапIэ.

КъБР-м и Iэтащхьэ КIуэкIуэ Казбек яхуэзащ я щхьэ IуэхукIэ къыхуэкIуахэм.

РЕСПУБЛИКЭМ и Iэтащхьэм епсэлъэну хуейуэ нэхъ пасэу зрагъэтхат Iуащхьэмахуэ, 
Тэрч, Прохладнэ муниципальнэ щIыналъэхэм щыщхэм. ЦIыхухэм КIуэкIуэ Казбек 
 зыкъыхуагъэзащ сабий куэд зиIэ, хуэмыщIауэ псэу унагъуэхэм, щытыкIэ гугъу къиху-
тахэм, апхуэдэуи сабий сымаджэхэм медицинэ дэIэпыкъуныгъэ хэха ягъуэтынымкIэ 
зыщIагъэкъуэну.

ЩIыналъэм и УнафэщIым, цIыхухэм зыкъыщIыхуагъэза Iуэхухэм хэплъэри, респуб-
ликэм и гъэзэщIакIуэ властым и зыхуэфащэ органхэм пщэрылъ ящищIащ зэра-
хузэфIэкIкIэ абыхэм зыщIагъэкъуэну.

КъБР-м и Iэтащхьэмрэ
Правительствэмрэ я пресс-IуэхущIапIэ.

Къэрал кIуэцI Iуэхухэм-
кIэ министру КъБР-м щы-
Iэ Павлов Василий кадет-
хэмрэ абыхэм я егъэджа-
кIуэхэмрэ ехъуэхъуащ гъэ 
еджэгъуэр къызэрау-
хамкIэ. 

САБИЙХЭР хъумэным и 
дунейпсо махуэм ирихьэ-
лIэу, КъБР-м щыIэ МВД-м 
щекIуэкIащ Iуэху гуапэ. 
Абы кърагъэблэгъащ Нал-
шык къалэ дэт курыт еджа-
пIэ №7-м полицэм и япэ 
кадет класс къыщызэра-
гъэпэщам щеджэхэмрэ 
абы хэм я егъэджакIуэ-
хэмрэ. 

Министерствэм Щэнхаб-
зэмкIэ и центрым иубзы -
хуа Iуэхухэм япкъ иткIэ ка-
детхэр щыгъуазэ ящIащ 
Къэбэрдей-Балъкъэр Рес-
публикэм щыIэ МВД-м и 
 IэнатIэхэм я лэжьыгъэм. 
Гъэ еджэгъуэм хиубыдэу 
ка детхэр щыIащ ведомст-
вэм и IуэхущапIэ зэмылIэу-
жьыгъуэхэм. ЕджакIуэхэм 
къагъэлъэгъуащ жэуап лы-
ныгъэ зэрызыхащIэр, зэ ры-
гъэсар, зэрыжыджэрхэр. 

Къэрал кIуэцI IуэхухэмкIэ 
министру КъБР-м щыIэ, 
 полицэм и генерал-майор 
Павлов Василий жиIащ и 
фIэщ зэрыхъур кадетхэр я 
ныбжьхэм сыт и лъэны-
къуэкIи щапхъэ зэрахуэ-
хъунур.

- МВД-м и лэжьыгъэр 
 зы теухуэжар жылагъуэр 
мамы рынырщ, фи адэ-
анэхэм, Iыхьлыхэмрэ бла-
гъэхэмрэ я шынагъуэнша-
гъэр къы зэ гъэпэщынырщ. 
Дэтхэнэ ди лэжьакIуэми 
хэлъхьэ ныгъэ хуещI щIэп-
хъаджагъэм пэщIэтыным, 

КъБР-м и Парламентым и УнафэщI Его-
ровэ Татьянэ иригъэкIуэкIа зи чэзу зэIу-
щIэм депутатхэм къыщащтащ КъБР-м и 
Iэтащхьэ КIуэкIуэ Казбек 2021 гъэм на-
къыгъэм и 17-м республикэм и хабзэ-
гъэув IуэхущIапIэ нэхъыщхьэм Зэрызы-
хуигъэзам къыщыгъэлъэгъуахэр зэра-
гъэзэщIэну Iуэхугъуэхэр.

КъБР-м и Парламентым Къэпщытэны-
гъэмрэ регламентымкIэ и комитетым и 
унафэщI Кансаевэ Еленэ зэрыжиIамкIэ, а 
дэфтэрым лэжьыгъэ 30-м щIигъу къы зэ-
щIеубыдэ. Псом япэу законопроект зыб-
жанэ зэхагъэувэну я мурадщ, къэпщытэ-
ныгъэ лэжьыгъэхэри ирагъэкIуэкIынущ. 
 Иужь рейхэр теухуауэ щытынущ лъэпкъ 
проектхэр зэрагъэзащIэм, Iулъхьэм зэры-
пэ щIэтым, къэрал, муниципальнэ Iуэхут-
хьэбзэхэр къызэрызэрагъэпэщым, Къэ-
бэрдей-Балъкъэрым инвестицэ Iуэхухэр 
 зэ рыщрагъэфIакIуэм, промышленность 
псын щIэм, егъэджэныгъэм, спортым, 
узын шагъэр хъумэным зэрызрагъэужьым, 
цIыху щхьэхуэхэр псэупIэкIэ къызэрызэра-
гъэпэщым, нэгъуэщIхэми.

- Къэдгъэлъэгъуа лэжьыгъэхэр купщIа-
фIэу зэпкърыхын, тэмэму и чэзум гъэзэщIа 
хъун хуейщ. Нэхъыбэр зытеухуар КъБР-м и 
Iэтащхьэм гулъытэ хэха зыхуищIа социа-
льнэ Iуэхухэращ, - жиIащ Егоровэ Татьянэ. 

КъБР-м и Парламентым и комитетхэм 

пщэрылъ щащIащ гъатхэ, бжьыхьэ лэжьэ-
гъуэхэр къыщапщытэжкIэ, КъБР-м и Iэтащ-
хьэм и Зэрызыхуигъазэм щыщу ягъэ зэщIа 
Iуэхухэм кърикIуар республикэм и хабзэ-
гъэув IуэхущIапIэ нэхъыщхьэм и Уна-
фэщIым хуаIуэтэныр.

ЗэIущIэм щыхэплъащ «КъБР-м ФIэкIыпIэ 
зимыIэ медицинэ страхованэмкIэ и щIы-
налъэ фондым и бюджетыр 2021, 2022 - 
2023 гъэхэм теухуауэ» КъБР-м и Законым 
зэхъуэкIыныгъэхэр хэлъхьэным и IуэхукIэ 
КъБР-м и законым и проектым.

КъищынэмыщIауэ, депутатхэр тепсэлъы-
хьащ федеральнэ законрэ жэрдэму 20-м 
щIигъум я проектхэм.

КъБР-м и Парламентым Мэкъумэш 
IуэхухэмкIэ, щIыуэпсыр къэгъэсэбэ пы-
нымрэ ар хъумэнымкIэ и комитетым и 
унафэщI ТекIушэ Артур щхьэхуэу тепсэ-
лъы хьащ «Экология» лъэпкъ проектыр 
Къэбэрдей-Балъкъэр Республикэм и щIы-
налъэм зэрыщагъэзащIэм. КъБР-м и Пар-
ламентым ПромышленностымкIэ, транс-
портымкIэ, связымрэ гъуэгу IэнатIэмкIэ и 
комитетым и унафэщI Байдаев Сэлихь 
къызэщIикъуэжащ «Къэбэрдей-Балъкъэр 
Рес публикэм и автомобиль гъуэгу шына-
гъуэншэхэр» лъэпкъ проектым хыхьэу 
зэфIагъэкIар.

КъБР-м и Парламентым и
 пресс-IуэхущIапIэ.

Бахъсэнёнкэм и уна-
фэщI хэм я зэфIэкI псори 
ирахьэлIэ псэуныгъэр 
егъэ фIэкIуэнымрэ жыла-
гъуэр зэIузэпэщ щIы ным-
рэ.

КЪЭРАЛ программэ, 
лъэпкъ проект щхьэхуэхэм 
хагъэхьэн мурадкIэ, ухуэны-
гъэ зыбжанэ ягъэбелджы-
лащ. Абыхэм ящыщщ са -
бии 140-рэ зыщIэхуэн сабий 
са дыр, узыншагъэр щрагъэ-
фIакIуэ физкультурэ Iуэху-
щIапIэр, стадионыр. Апхуэ-
дэу, къуажэ гъуэгухэр зэра-
гъэпэщыжынущ, псы къы-
щIэшыпIэщIэ яухуэнущ, 
щIалъ хьэнущ псыр зрикIуэ-
ну бжьамийхэр, щэнхабзэм-
кIэ унэм и Iэгъуэблагъэр 
ягъэ дэхэнущ.

ЦIыху мини 9 зыдэс жыла-
гъуэм и щыIэкIэ-псэукIэм 
иджырей мардэхэм тету зе-
гъэужьыныр ипэ игъэщып-
хъэу къелъытэ жылагъуэ 
администрацэм и унафэщI 
Абрэдж Хьэутий. Къап-
щтэмэ, нэгъабэ «КъБР-м и 
щэнхабзэ» программэм хы-
хьэри ЩэнхабзэмкIэ унэр 
зэрагъэпэщыжащ, «Псэу-
пIэ хэмрэ къалэм и теплъэм-
рэ» лъэпкъ проектым ипкъ 
иту паркым сабий джэгупIэ-
хэр щагъэуващ.

ШЭРЭДЖ Дисэ.

КъБР-м и Iэтащхьэр лэжьыгъэ
IуэхукIэ щыIащ Дзэлыкъуэ щIыналъэм

КIуэкIуэ Казбек цIыхухэм яIуощIэ
Къэралым хуищI
гулъытэм хохъуэ

Ахэр ди къэралым къыщи-
лъытар илъэс 11 дэкIа нэ-
ужьщ. Нобэ а IэнатIэр ди 
къэралым шэщIауэ що-
лажьэ. УФ-м и Президен-
тым Сабийм и хуитыны-
гъэхэмкIэ и уполномочен-
нэщ Кузнецовэ Аннэ.

Ди къэралым иужьрей 
зэманым сабийхэмрэ са-
биигъуэр хъумэнымкIэ, зэ-
чий зыбгъэдэлъхэм защIэ-
гъэкъуэным хуэунэтIауэ 
къы щащтэ программэхэм 
я бжыгъэм хохъуэ. Абыхэм 
къызэщIаубыдэ Iуэхухэр 
куэд мэхъу: сабий садхэм я 
Iуэхутхьэбзэхэм хуэныкъуэ 
псоми ар къагъэсэбэ пы-
фыну Iэмал етыныр, курыт 
еджапIэхэм етIуанэ, ещанэ 
сменэхэр щыIухыныр, щы-
тыкIэ гугъу ихуа унагъуэ-
хэм щапI сабийхэм, зи 
узын шагъэм сэкъат иIэхэм 
хэ хауэ защIэгъэкъуэныр, 
нэ гъуэщIхэри.

А псори къалъытэ УФ-м 
и унафэщIхэм икIи къыт-
щIэхъуэ щIэблэм ехьэлIа 
Iуэхугъуэхэр къэрал мы-
хьэнэ зиIэ унэтIыныгъэ нэ-
хъыщхьэ дыдэу ягъэув. Са-
биигъуэм ди къэралым 
 хуищI гулъытэм илъэс къэс 
хохъуэ. 2007 гъэ лъандэрэ 
Урысей Федерацэм и щIы-
налъэ псоми щолажьэ 
«Анэм и мылъку» програм-
мэ хэхар. Анэхэм хухах 
мылъкур, сом мин 250-у 
къежьа дэIэпыкъуныгъэу 
сабий етIуанэ (ещанэ…) 
зыгъуэт анэм иратыр, мы 
гъэм хъуащ сом мин 483-
рэ 882-рэ. А ахъшэр тра-
гъэ кIуадэ псэупIэхэр егъэ-
фIэ кIуэным, сабийхэм щIэ-
ныгъэ егъэгъуэтыным, 
анэ хэм я лэжьыгъэ пенсэм 
хузэхуахьэс Iыхьэм. Къинэ-
мыщIауэ, япэу бын зы-
гъуэтхэм къэралым со-
циаль нэ и лъэныкъуэкIэ 

мы гъэм къыщыщIэдзауэ 
 хэп щIыкIыу защIегъакъуэ. 
Щы пэлъхум мазэ къэс 
 хухах мылъкум и инагъыр 
ди республикэм 2021 гъэм 
щохъу сом 13 815,0-рэ. Ар 
унагъуэм Iэрыхьэнущ са-
бийм и ныбжьыр илъэсрэ 
ныкъуэрэ ирикъуху. Ап хуэ-
дэ дэIэпыкъуныгъэр, шэч 
хэмылъу, бын зэзыгъэ-
гъуэтыну хуей унагъуэ щIэ-
хэм я дежкIэ дэIэпыкъуны-
гъэшхуэщ. Апхуэдэу абы 
ирегъэфIакIуэ ди щIына-
лъэм щыщыIэ демогра-
фие щытыкIэр, сабий зэ-
зыгъэгъуэтыну хуей уна-
гъуэхэри абы нэхъри тре-
гъэгушхуэ.

Ди гуапэ зэрыхъущи, ди 
республикэм мы зэманым 
щолажьэ бын зиIэ уна-
гъуэхэм социальнэу ядэIэ-
пы къуным хуэгъэпса про-
граммэ зыбжанэ. Абыхэм 
ящыщщ, къапщтэмэ, са-
бийхэм зэ тыгъуэу е мазэ 
къэс ират пособиехэр, гъэ-
сапIэхэм екIуалIэ цIыкIухэм 
папщIэ ят пщIэм щыщ 
 процент бжыгъэ адэ-анэ-
хэм зэрыхуагъэкIуэжыр, 
бын куэд зыпI унагъуэш-
хуэхэм псэупIэ Iуэхутхьэб-
зэхэм щIат пщIэм и Iыхьэ 
гуэрым къызэригъэзэжыр, 
анэ (унагъуэ) мылъку са-
бий етIуанэм (ещанэм, 
еплIанэм...) зэрыхуагъэу-
вар, етхуанэ (е нэхъыбэ) 
бын зэзыгъэгъуэта (къуэ 
(пхъу) зыщIа) бзылъхугъэ-
хэм псэупIэ яухуэн е къа-
щэхун папщIэ сом мин 
 250-рэ къызэрыратыр, рес-
публикэм и сабий гъэмахуэ 
зыгъэпсэхупIэхэм пщIэн-
шэу бынхэр зэрыщыбгъэ Iэ-
фыр. А Iуэхугъуэхэр зэ фIэ-
ха зэрыхъум набдзэгуб-
дзаплъэу кIэлъоплъ 
 КъБР-м и Iэтащхьэм Са-
бийм и хуиты ныгъэхэмкIэ  
и уполномоченнэ Лъынэ 
Светланэ.

Дэтхэнэ къэралми и зэ-
Iу зэпэщыныгъэр псом 
япэу къызэралъытэр абы 
сабийм, анэм, унагъуэм 
щаIэ пщIэрщ, гулъытэрщ. 
А IэнатIэхэр нэхъри ефIэ-
кIуэну, сабийхэм яхуэгъэ-
за къэ рал гулъытэр нэ-
хъыбэж хъуну дыщогугъ. Я 
бын цIыкIухэр, насып 
 щыгъэу Тхьэр къазэ-
рыхуэупса фIыгъуэр, гъэ-
сэныгъэ екIу зы хэлъ цIыху 
нэсу жылагъуэм хэгъэ-
хьэныр къапэщылъ къа-
лэн нэхъыщхьэхэм ящы- 
щу зэрыщытыр дэтхэнэ 
адэ-анэми хьэкъыу пхы-
кIауэ щытыпхъэщ.

ЖЫЛАСЭ  Маритэ.

Кадетхэр ягъэгушхуэ

хабзэм ебакъуэ къэмыгъэ-
хъуным. ИужькIэ фэ ныб-
жьы щIэ хэрщ ахэр зи къа-
лэн хъунур, фыпэ лъэ щын-
кIи ды зы щыгугъыр, - къы-
хигъэщащ министрым. 

Апхуэдэуи, ведомствэм и 
унафэщIым фIыщIэ яхуи-
щIащ Налшык къалэ дэт 
МКОУ СОШ №7-м и уна-
фэщI хэмрэ егъэджакIуэ-
хэмрэ школакIуэхэр егъэ-
джэным, абы полицэм и 
ка дет классхэм я гъэсэн-
хэри хыхьэу, я гуащIэ, лэ-
жьыгъэшхуэ зэрыхалъхьэм 
папщIэ. 

Курыт еджапIэ №7-м и 
унафэщI Хъарзынэ Заур 
КъБР-м щыIэ МВД-м и 
унафэщIхэм фIыщIэ яхуи-
щIащ сыт щыгъуи я нэIэ 
къызэрытетым, гулъытэ 
къы зэрыхуащIым папщIэ. 

Кадетхэм псалъэ гуа-
пэкIэ зыхуагъэзащ КъБР-м 

щыIэ МВД-м дэлажьэ 
Жылагъуэ советым и тхьэ-
мадэ Мэкъушэ Русланрэ 
Къэбэрдей-Балъкъэр рес-
публикэм къэрал кIуэцI 
IуэхухэмкIэ и IэнатIэхэм я 
ветеранхэм и Советым и 
президиумым хэт, тIысы-
жауэ зызыгъэпсэху мили-
цэм и полковник Пыхъ Му-
Iэедрэ. Абыхэм даIыгъащ 
кадет зэщIэхъхееныгъэм 
республикэм адэкIи зыще-
гъэубгъуныр икIи гъэ еджэ-
гъуэр къэзыуха цIыкIухэм 
ехъуэхъуащ зыгъэпсэху-
гъуэр сэбэп пылъу ягъэ-
кIуэ ну. 

Махуэшхуэ зэхыхьэм и 
кIэухым министр Павлов 
Василий кадет классым 
щеджэхэр хэкупсэу гъэсэ-
ным хуащIа хэлъхьэны-
гъэм папщIэ КъБР-м щыIэ 
МВД-м и щIыхь тхылъхэр 
яритащ школым и унафэщI 

Хъарзынэ Заур, абы и къуэ-
дзэ, МВД-м дэлажьэ Жы-
ла гъуэ советым и лIыкIуэ 
ЦIыпIынэ Заремэрэ класс 
унафэщI Къэблахъуэ Эль-
мирэ сымэ. 

Еджэныгъэм, спортым, 
творческэ, жылагъуэ гъа-
щIэм ехъулIэныгъэ щы зы-
Iэ рызыгъэхьа кадет клас-
сым и гъэсэнхэм хуагъэ-
фэщащ Къэбэрдей-Балъ-
къэр Республикэм щыIэ 
МВД-м и щIыхь тхылъхэр. 
Къэрал кIуэцI IуэхухэмкIэ 
министрым кадет псоми 
яритащ фэеплъ саугъэт-
хэр. 

Къыхэдгъэщынщи, ма-
хуэшхуэ зэIущIэр щекIуэ-
кIым къыхахащ кадет нэ-
хъыфIыр. ЕгъэджакIуэхэр 
зэдэарэзыуэ ар хуагъэфэ-
щащ еджэныгъэми спорт-
ми щыпашэ Энеев Амир.

УЭРДОКЪУЭ  Женя.

КъБР-м  и  Парламентым
зэлэжьыпхъэхэр  еубзыху

ЗэIущIэхэр

ХьэтIохъущокъуэм и 
жыг хадэр зэIузэпэщ 
щIы ным ехьэлIа лэжьы-
гъэхэр йокIуэкI.

ДИ нэхъыжьхэм фIыуэ 
ящIэж парк ихьэпIэм 
 пэ мыжыжьэу иIа шах -
мат джэгупIэр. Унэр но-
бэми щытщ, сэкъат куэд 
игъуэ тарэ, зэгъэпэ щы-
жын зэрыхуей нэры-
лъагъуу. Иджыблагъэ 
лэ жьыгъэр яублащ. Абы 
и архитектурэ теплъэр 
 яхъуэжынукъым - «мо-
дерн» гъэпсыкIэм къы-
тенэнущ. Шахмат щы-
джэгуну стIолыщхьэхэ -
ри тетIысхьэпIэхэри пхъэ 
зы тебза бетон гъэжащ. 
Унэм екIуалIэ лъэс лъа-
гъуэ  закъуэр шахмат 
дос кам и теплъэр иIэу 
плиткэкIэ къращIыкIащ. 
ЩIыхьэ пIэм деж бе-
тоным къыхэгъэжыкIа 
шах мат фигу рэу - 2 
ягъэу ващ, пкъохэр къэ-
зыгъэнэху уэздыгъэхэм я 
нурыр дахащэу пшапэм 
къатридзэу.

ШахматымкIэ зэпеуэ-
хэм я мызакъуэу, а щIы-
пIэм нэгъуэщI Iуэху гъуэ-
хэри къыщызэбгъэ пэщ 
хъунущ . Я мурадщ 
«Шах мат унэм» и гупэ 
къит анэмрэ сабиймрэ я 
фэеплъри зыхуей хуа-
гъэзэжыну. Налшык пар-
кыр ижь лъандэрэ зы-
гъэбжьыфIэу щыта фэ-
еплъ, щIыпIэ куэдым 
 теплъэ дахэ ягъуэтыжы-
нущ.

ЖАНХЪУЭТ Зузэ. 

Иджырей
мардэхэр

Налшык

Жыг
хадэр

ягъэдэхэж

Гъуазджэ

Апхуэдэущ адыгэхэр 
ноби зэреджэр Iуащхьэ 
джабэ нэкIухэу пыIудза-
хэм я лъабжьэкIэ къыще-
жьэ и къуэпсхэмкIэ 
 зы къы щызэщIэзыкъуэу 
хы м  хэлъэдэж псы цIы-
кIумрэ абдеж дыдэм 
къы щыунэхуа Новорос-
сийск къалэмрэ. А цIэр 
зэрехьэ псыIум къегъэ-
щIылIа хыжьэми («Це-
месская бухта»). 

НОВОРОССИЙСК къа-
лэр здэщыт щIыпIэм 
адыгэхэр «Щыгу пщы-
кIуий кIи» еджэрт. А цIэр 
щIытрагъэIукIами щхьэу-
сыгъуэ пыухыкIа иIэт: пасэ 
зэманхэм щыгъуэ, Кавказ 
Шытх Нэхъыщхьэм укъы-
теувэу ЦIэмэз зи фIэщы-
гъэ хыжьэм унэсын па-
пщIэ, иджыри бгыщхьэ 
тхыцIэу 18 къызэбнэкIын 
хуейт.

Зи гугъу тщIы щIы кIа-
пэм щытепсэлъыхькIэ, 
адыгэ хэм «ЧIыхэкI» - 
«ЩIыхэкI» псалъэри къа-
гъэсэбэпырт, «псым 
жыжьэу хыхьэ щIы кусэ» 
мыхьэнэр кърагъэкIыу. 
Сыту жыпIэмэ, нэхъ па-
сэхэм зэрыщытар аращи, 
ЦIэмэз зыфIаща псым 
ирихьэх утхъуахуэхэм ясея 
дэлъэдапIэр, шэдылъэрэ 
жыжьэу, ищхъэрэкIэ кIы-
хьу ехырт. 

ЗэрыхуагъэфащэмкIэ, 
япэ щIыкIэ «ЦIэмэзкIэ» зэ-
джэу щытагъэнур мы щIы-
пIэм ижькIэрэ къыщыкI 
мэз цIырхъ тIэкIуращ. 
ИужькIэщ а фIэщыгъэр 

Сабийхэр хъумэным и дунейпсо махуэм ирихьэлIэу 
Къэбэрдей-Балъкъэрым гъуазджэмкIэ и музейм 
къыщызэIуахынущ КъБР-м щIыхь зиIэ и егъэджакIуэ 
Ткаченкэ Андрей и фэеплъу ирагъэкIуэкI, сабий сурэт 
гъуазджэм и XIII Кавказ Ищхъэрэ зэхьэзэхуэр. «Ду-
нейр сабийхэм я нэмкIэ» - аращ зэреджэр ди щIына-
лъэм илъэс пщыкIущ хъуауэ щызэхашэ а зэпеуэр. 
Кавказым хыхьэ щIыналъэм къищынэмыщIауэ, абы 
хэтыну Iэмал яIэщ Урысейм и щIыпIэ зэмылIэужьы-
гъуэхэм я сурэтыщI ныбжьыщIэхэми.

МЭКЪУАУЭГЪУЭМ и 1-м къызэIуахыну сабий сурэт зэ-
хьэзэхуэр зи фэеплъу ирагъэкIуэкI Ткаченкэ Андрей и 
цIэр зэхэзымыхарэ и IуэхущIафэхэм щымыгъуазэрэ 
къэ гъуэтыгъуейщ. 1942 гъэм зауэм дэкIри, и псэ 
емыблэжу, лIыгъэ къыщигъэлъагъуэу, хахуагъэ щы зэ-
рихьэу зэуапIэм итащ. Бийм щысхь имыщIэу зэ-
рыпэщIэтам папщIэ зауэлIым «ЩIыхь» орденым и 
ещанэ нагъыщэр, Хэку зауэ орденым и 1, 2-нэ на-
гъыщэхэр, «Кавказыр зэрахъумам папщIэ» медалыр 
къыхуагъэфэщауэ щытащ. УIэгъэ хьэлъэ игъуэта 
нэужь, Ткаченкэ Плъыжьыдзэм къыхагъэкIыжащ. 1949 
гъэм Самарканд къалэм сурэт щIынымкIэ IэщIагъэ 
щрагъэгъуэт еджапIэр хъарзынэу къиухащ, иужькIэ 
Краснодар дэт къэрал университетым сурэт щIынымрэ 
графикэмкIэ къудамэм щIэтIысхьащ. Зэреджэм 
хуэдэурэ, Ткаченкэ Налшык къалэ дэт Пионерхэм я унэм 
сурэт щIынымкIэ студием и унафэщIу лэжьэн щыщIи-
дзэри, а IэнатIэм илъэс щэ ныкъуэм щигъукIэ Iутащ.

Ди щIыналъэм щыщу Ткаченкэщ гъуазджэм епха 
щIэныгъэхэмкIэ япэ дыдэу еджапIэ нэхъыщхьэ къэзыу-
хар, аращ нобэ сурэт щIынымкIэ щыIэ зэгухьэныгъэм 
хэт сурэтыщI куэдыр зыгъэсари. Абыхэм ящыщщ КIыщ 
Мухьэдин, Ащхъуэт Михаил, Къып Мухьэмэд, Пащты 
Герман, Мамбэт Пётр, Кулиев Азэмэт, Теппеев Хъызыр, 
Сурайханов Ибрэхьим, Калкутин Андрей сымэ.

Сабий сурэтхэм я гъэлъэгъуэныгъэм сыхьэт 12-м 
щIидзэнущ, сабий гъуазджэр зыфIэфI, дахагъэр зи 
 гуапэ дэтхэнэми абы еплъыну Iэмал иIэщ.

ШУРДЫМ Динэ.

ДэнэкIи хуэдэу, ди республикэми щагъэлъэпIащ 
Иужьрей уэзджынэм и махуэр. Курыт школхэм гу-
фIэгъуэ жыпхъэм иту щрагъэкIуэкIащ 2020 - 2021 гъэ 
еджэгъуэр зэриухар. Тхьэмахуэ блэкIам къриубыдэу 
школакIуэхэм щIадзащ къэрал къэпщытэныгъэр 
ятын. Апхуэдэ лэжьыгъэ зэмылIэужьыгъуэхэр ягъэ-
зэщIакIэщ пэщIэдзэ классхэм щеджэ сабийхэм, 9-нэ, 
11-нэ классхэр къэзыух ныбжьыщIэхэм (ахэр ОГЭ-
хэмрэ ЕГЭ-мрэ хэтщ) нэмыщI, адрей гуп нэхъыжьхэ-
ми щIэсхэм. Иджы школакIуэхэр щогуфIыкI я гъэма-
хуэ зыгъэпсэхугъуэр къызэрыблагъэм.

А ЛЪЭХЪЭНЭР, шэч хэмылъу, сабийхэм я IутIыжы-
гъуэщ, зы лъэныкъуэкIэ уеплъмэ. АтIэми адэ-анэхэм 
ящыщ куэдым я гум пIейтеягъэ илъынущ, я быныр 
здэщыIэмрэ абыхэм зэманыр къызэрагъэсэбэпрэ 
ехьэлIауэ. НыбжьыщIэхэр щхьэхуит хъууэ зэманыр я 
«IэмыщIэ» щилъыну лъэхъэнэм ирогузавэ хабзэхъумэ 
IэнатIэхэм я лэжьакIуэхэри. Аращ ахэр мы зэманым 
къыщыщIэдзауэ а Iуэхум щIытелажьэр. Зи ныбжь 
нэмысахэм ядэлажьэ хабзэхъумэ IэщIагъэлIхэр яхуозэ 
адэ-анэхэми ныбжьыщIэхэми, ныбжьыщIэхэм я зы-
гъэпсэхугъуэ лъэхъэнэр хэт и дежкIи купщIафIэу, 
хьэлэмэту, псом нэхърэ нэхъыщхьэращи, шына-
гъуэншэу ирахьэкIыным епха псалъэмакъ щхьэпэхэр 
драгъэкIуэкIыу.

УФ-м и МВД-м Налшык щиIэ IэнатIэм балигъ мы-
хъуахэм ядэлэжьэнымкIэ и къудамэм и IэщIагъэлIхэм 
къалащхьэм щаублакIэщ а лэжьыгъэр. Инспекторхэр 
иджыблагъэ щыIащ Налшык дэт курыт школ №19-м, 
адэ-анэхэм я зэхуэсым жыджэру хэтащ. Полицейхэм 
балигъхэр къыхураджащ гъэмахуэ зыгъэпсэхугъуэ 
лъэхъэнэм къриубыдэу я бынхэм нэхъ набдзэгуб-
дзаплъэу якIэлъыплъыну, ахэр здэщыIэмрэ зыхэт Iуэ-
хугъуэхэмрэ дапщэщи щыгъуазэу щытын зэрыхуейри 
ягу къагъэкIыжащ. Псалъэмакъым хэту абы адэ-
анэхэм гу лърагъэтащ пшапэр зэхэуа, жэщ хъуа нэужь 
я быныр я унэ щIэсыжмэ, нэхъ тэрэзу зэрыщытыр.

- Адэ-анэхэр фыкъыхудоджэ балигъыпIэ имыува фи 
бынхэм автомашинэр хуит яхуэвмыщIыну. А сакъыны-
гъэр зыфIэкIуэду гъуэгум щызекIуэ хабзэхэм ебакъуэ 
куэд къахокI ныбжьыщIэхэм. Апхуэдэ нэгу зегъэужьхэм 
къакIэлъыкIуэнкIэ хъунущ Iуэху мыщхьэпэхэр, нэщхъе-
ягъуэ зэхуэмыдэхэр, - къыхагъэщащ инспекторхэм. - 
КъинэмыщIауэ, илъэс щIагъуэ дэкIыркъым лъагапIэ 
зэмылIэужьыгъуэхэм сурэт щызытрагъэхыну дэпщея 
(дэкIуея) ныбжьыщIэхэм ящыщ куэдым фэбжь гуэрхэр 
къащымыщIу. Интернетым и социальнэ сайтхэм я 
сурэт «телъыджэхэр» ихуэу абыхэм «лайк» къыкIэщIа-
гъэувэн папщIэ, сабийхэр куэдым тогушхуэ, сакъыны-
гъэмрэ набдзэгубдзаплъагъэмрэ яфIэкIуэду. Дыныво-
лъэIу а Iуэхугъуэм теухуа псалъэмакъ фи бынхэм ядев-
гъэкIуэкIыну.

ГъащIэм щыщ щапхъэ нэрылъагъухэр къахьурэ, ин-
спекторхэр апхуэдэу тепсэлъыхьащ жылагъуэм щы-
зекIуэ хабзэхэр ныбжьыщIэхэм къызэпемыгъэудыным 
ехьэлIауэ. ЗэIущIэм и кIэухыу абыхэм жэуап иратащ 
гъэмахуэ зыгъэпсэхугъуэми нэгъуэщI Iуэхугъуэхэми еп-
хауэ адэ-анэхэр зыгъэпIейтей упщIэ псоми.

ТАМБИЙ Линэ.

Дунейр  цIыкIухэм 
я  нэмкIэ

Школ  хъыбархэр

Дерс щхьэпэхэр 
ирагъэкIуэкI

Адэ-анэхэм  папщIэ

Мэкъуауэгъуэм  и  1-р  Сабийхэр  хъумэным  и  дунейпсо  махуэщ

Ди адыгэ IуэрыIуатэм увыпIэ ин дыдэ щеубыд икIи 
мыхьэнэшхуэ иIэщ лъэпкъ гъэсэныгъэм. КъытщIэхъуэ 
щIэблэм я акъылымрэ гупсысэмрэ убзыхунымкIэ, 
лъэпкъ хабзэмрэ нэмысымрэ, щэнымрэ нэщэнэхэмрэ 
ятеухуа щIэныгъэ ябгъэдэлъу къэгъэтэджынымкIэ а 
 хъугъуэфIыгъуэр хэкIыпIэ гъуэзэджэщ.

ДЭТХЭНЭ адэ-анэми бын пIынымрэ гъэсэнымрэ, шэч 
хэмылъу, къыщегъэсэбэп игъащIэ лъандэрэ адыгэхэм 
къыддэгъуэгурыкIуэ псалъэжьхэр, къуажэхьхэр, псалъэ 
шэрыуэхэр. Абыхэм бзэр нэхъ дахэ, шэрыуэ, жан, IупщI 
икIи наIуэ ящI. Сабиибзэм зезыгъэужьхэм ящыщщ псын-
щIэрыпсалъэхэри. Я купщIэрэ гупсысэкIэ мыхьэнэшхуэ 
ямыIэми, абыхэм я къалэныр сабийм и бзэр псэлъэным 
хуэкъутэнырщ, анэдэлъхубзэм ар егъэсэнырщ, ар зэры-
зэхэт макъхэр хуиту къипсэлъыф щIынырщ.

Адэ-анэхэм фи пащхьэ идолъхьэ сабийхэр бзэм хуэшэ-
рыуэ зэрыфщIын псынщIэрыпсалъэ зыбжанэ. АбыхэмкIэ 

цIыкIухэр бгъэджэгу хъунущ, зэпадзыжурэ, къытрагъэзэ-
журэ къебгъэпсэлъурэ.

Пыжь пызу пыту иту щыту жыг.
Шыбжииплъ, псы плъыжьыбзэ.
ЩакIуэ щIакъуэм щIакхъуэ ныкъуэ щIакIуэ 

щIагъым щIэлъу ехь.
Жэмыбгъэ бгъэгу хужь мэжьэгъуашхэ.
Лыбжьалъэ плъыжьыбзэм шыбжиищхьэ 

плъыжьыбзиплI къыхоплъ.
Мо шкIэ бур ди шкIэ хьэмэрэ фи шкIэ?
Мыщэр пэщащэурэ мащэм ищэтащ.
Набдзэ и набдзапцIэ фIыцIэр фIыуэ егъэцIу.
Тебэ фIыцIэм хупцIынэ цIынэ иупцIащ.
КIыгуугур хьэгуагуэ? ХьэкIагуэ кIыгуугу?
Iэпхъуалъэ фIыцIэ, псырылъэ цIу, псырылъэ 

фIыцIэ, Iэпхъуалъэ цIу.
Банэ папцIэ, мей цIынафэ.
Фи бори яй, ди бори яй.
Хурсэ-хурсэ ху санэ,
Санэху зэраза кхъузанэ.
Псынэ псыпс, псей дэкIей, зэпэпсыпсу дахэкIей.
Мейм мищэ щыпыщэщым щIэщэща пщIащэм 

мыщэ щопэщащэ.
ДжэгукIэр зи лъабжьэ мы Iуэхугъуэ хьэлэмэтым сабий-

хэр хуабжьу дехьэх, апхуэдэурэ, ямыщIэххэу, я бзэр къута 
мэхъу. ЗэрыфщIэщи, анэдэлъхубзэм и IэфIагъыр сабийм 
зыхегъэщIэн хуейщ, ар иджыри цIыкIу щIыкIэ. А «фоуп-
сыр» зэ зыIурылъэдам, сыт щыгъуи абы зыхуишиинущ, хуэ-
ны къуэнущи. Аращи, къахузэIуфх фымыщхьэхыу IуэрыIуа-
тэ - дыщэ пхъуантэр фи бынхэм. Абы дэлъ хъугъуэфIыгъуэ 
мылъытэхэр ябгъэдэдвгъалъхьэ сабийхэм.

Усэхэр

АФIЭУНЭ Лиуан

Гъэмахуэ

Уафэм и IэпIохуэм
ПлIаплIэу дыгъэр исщ.
Хадэм имыхуэу
ХадэхэкIыр изщ.
ФIэхуэр фIэлъщ ди санэм,
Пызщ ди щхъырыбейм.
Си къуэш цIыкIу Хьэсанэ
Абы доIэбей.
Ди Iущхьэ щхьэ матэр
Плъыжьу къэгъэгъащ.
ДиIэщ дэ мамкъути,
Ди балийри хъуащ. 

      СОНЭ Абдулчэрим

Жьауэр - къухьэ, 
дыгъэр - къуэкI

ДокIуэ псым дэ зыгъэпскIакIуэ.
Жьауэр - къухьэ,
Дыгъэр - къуэкI.
Псы есыным IэкIуэлъакIуэ
ЗыхуэтщIыну ди нэ къокI.
Псыхъуэм мывэхэр къыщоплъыр,
Лъэгум ахэр къопщтырэкI, -
Нэри пэри зыхь псы-алъпым
Къэхуэбэни игу къэмыкI.
Псым ухэту зыпIэжьамэ,
Уи лъэдийр къыпхуегъэдий;
Iуэхуракъэ, хъуамэ жьауэ,
Пшэм егъэпщкIур дыгъэ бзийр.
Пшэр щхьэщыкIмэ, ди кIэн къокIыр,
Псыми мащIэу дыщIорсыкI.
Дыгъэм доджэ къыщIэкIыну:
«Жьауэр - къухьэ,
Дыгъэр - къуэкI!»

                     КЪЭЗАН ФатIимэ

Си лъахэр - гъэмахуэм

Ди хадэшхуэм куэд щобагъуэ:
Къэб, къэбыстэ, къуэнтхъурей…
Ди жыг хадэм къыщогъагъэ:
Дей, къыпцIей, мыIэрысей…
ХьэкIэкхъуэкIэр мэз щыкуэдщ:

Мыщэ, бажэ, мэз джэду…
Къуалэбзухэр уэгум изщ:
Хьэрхьуп, жьынду, жэнэтбзу…
Губгъуэм удзкIэ зигъэнщIащ:
Лъэху, дадий, яжьащхъуэ…
Дуней псор къэщIэрэщIащ, 
Уафэр хъуащ нэхъ къащхъуэ.

ЩОДЖЭН Леонид

КIэпхъ

Си кIэпхъ цIыкIуу
Зи кIэр бацэ,
Бацэ цIыкIуу
Си нэуцэ,
Зи нэ цIыкIухэр 
МафIэ дэп.
Дэм и купщIэр
Зи шхыныгъуэ,
Жыгыжь щхьэкIэр
Зи джэгупIэ,
Жыгыжь гъуанэр
Зи псэупIэ.
Псыхъуэ мэзыр 
ЗыгъэбжьыфIэ,
ЦIыкIуи ини
ЗыгъэгуфIэ.
Мыдэ къаплъэт,
Бацэ цIыкIу,
Уэсхъуэжынущ сэ дэ цIыкIу.
Абы щхьэкIэ
Уи сурэт
Сэ фэеплъу 
Уэ къызэт. 

            МЫКЪУЭЖЬ Анатолэ

Гущэкъу уэрэд

Мазэ тхьэгъу лъэныкъуэр
Уафэм кIэрыщIащ.
Вагъуэ цIыкIухэр щыгъэу
Зэбгрыщэщащ…
Жэщыр пщIыхь дахащэу
Iупхъуэм къызэпхощ,
Уэри, мыщIэ цIыкIуу,
Гущэм укъыхощ.

Ежьу: Жей, си IэфI, си фIыгъуэ,
 Жей, си гурыфIыгъуэ,
 Си къудамэ цIыкIуу
 Къыдэжа!
 Жей, си нэху, си дыгъэ,
Жей, си насып щыгъэ,

Си удз гъэгъа цIыкIуу
Къыхэжа!

Сыт ущIемызэгъыр,
Си гуфIэгъуэ щэху?
Щабэщ уи гущапIэр -
Тыншу зыгъэпсэху.
Жей, си дыщэ кIанэ,
Жэщыр зэгъэжащ.
Сэ уи уэрэд цIыкIум 
Къытезгъэзэжащ.

Ежьу: Жей, си IэфI, си фIыгъуэ,
Жей, си гурыфIыгъуэ,
Си къудамэ цIыкIуу
Къыдэжа!
Жей, си нэху, си дыгъэ,
Жей, си насып щыгъэ,
Си удз гъэгъа цIыкIуу
Къыхэжа!

Жей, зи насып псыпэм
Псышхуэ ирижэн,
Гъэ зэрытехьэххэу
ЛъапэкIэ зежэн.
Жей, си фIыгъуэ закъуэу
НэхулъэфI къысхуекIын,
Сэ гуфIэгъуэ нэпсхэр
ЗыхущIэзгъэкIын.

Ежьу: Жей, си IэфI, си фIыгъуэ,
Жей, си гурыфIыгъуэ,
Си къудамэ цIыкIуу
Къыдэжа!
Жей, си нэху, си дыгъэ,
Жей, си насып щыгъэ,
Си удз гъэгъа цIыкIуу
Къыхэжа!

Гъуджэм, зысщыбгъэпщкIуу,
Хъумэ уиплъэрей,
Сэ пхуэсщIынкъэ тыгъэу
ЩыIэ псом я лейр:
Мазэ тхьэгъу лъэныкъуэр
Къыпхуэслъыхъуэжынщ,
Вагъуэ щыгъэ цIыкIухэр
Къыпхуэсщыпыжынщ.

Ежьу: Жей, си IэфI, си фIыгъуэ,
Жей, си гурыфIыгъуэ,
Си къудамэ цIыкIуу
Къыдэжа!
Жей, си нэху, си дыгъэ,
Жей, си насып щыгъэ,
Си удз гъэгъа цIыкIуу
Къыхэжа!

ХЪУРОМЭ

Уэ хъуромэ, 
хъуромэ,

Уо, уо!
Уэ хъуромэ машэ,
Уо, уо!
Уэ мэшырыщIэ,
Уо, уо!
Уэ напщIэисэ,
Уо, уо!
И кум ирасэ,
Уо, уо!
Трасэр мэхъур,
Уо, уо!
Хъуэхъур зи Iэнэ,
Уо, уо!
ФIыкIэ мэхъуахъуэ,
Уо, уо!

Хъуэхъур къыфлъыси,
Уо, уо!

ИНЭМЫКЪУЭ

Инэ-инэ,
Инэмыкъуэ,
Мыкъуэ щхьэл,
Щхьэл къутэ,
Къутэро,
Щауэ мыхъу,
Щауэ хъуа,
Хъурзэ натIэ,
Хьэ натIищ,
ЛIищ зыукI,
ЗызыукIыж,
Хьэнэрыгъ,
Лъэрыгъыпс.

Къахузэтефх
ди  щIэблэм  

дыщэ  пхъуантэр

ЩIыпIэцIэхэр

ЦIэмэз

КъебжэкIхэр

Урысей Федерацэм футболымкIэ и 
етIуанэ дивизионым и Япэ гуп

ЩэщIрэ етIуанэ джэгугъуэ
«Спартак-Налшык» - «Форте» (Таганрог)

Налшык. «Спартак» стадион.
Мэкъуауэгъуэм и 2.

Сыхьэт 17-рэ дакъикъэ 30-м.

Сабийхэр хъумэным и 
дунейпсо махуэщ

Адэ-анэм я дунейпсо 
махуэщ

Шэм и дунейпсо ма-
хуэщ

Урысейм и ВМФ-м и 
Ищхъэрэ флотым и ма-
хуэщ

Урысейм и Прави-
тельст вэм и связь Iэна-
тIэр къы щызэрагъэпэща 
(1931 гъэм) махуэщ

КъухьэпIэ Австралиер 
къыщызэIуаха махуэщ 
(1829 гъэм)

1806 гъэм архитектор 
Джакомо Кваренги Петер-
бург ухуэн щыщIригъэдза-
уэ щытащ Смольнэ инсти-
тутым и унэр.

1862 гъэм США-м цIыху-
хэр щагъэпщылIыну зэры-
хуимытым теухуа унафэ 
къыщыдэкIащ.

1892 гъэм Урысейм щы-
япэу Киев къалэм ща-
утIыпщащ электричест-
вэкIэ зекIуэ трамвай.

1918 гъэм Урысейм и 
Къэрал архив IуэхущIапIэр 
къызэрагъэпэщащ.

1921 гъэм «Кабардино-
Балкарская правда» газе-
тым и япэ номерыр 
къыдэкIащ.

1924 гъэм «Адыгэ пса-
лъэ», «Заман» газетхэм я 
япэ номерхэр къыдэкIащ.

Нэмыцэ физик, матема-
тик, бзэщIэныгъэлI, фило-
соф цIэрыIуэ Лейбниц 
Готфрид къызэралъхурэ 
илъэс 375-рэ ирокъу. Пётр 
Езанэм и лъэIукIэ абы зэ-
хилъхьауэ щытащ егъэ-
джэныгъэмрэ къэрал зе-
хьэкIэмрэ зэрызрагъэу-
жьыну щIыкIэм теухуа 
проектхэр.

Дипломат, генерал-фе-
льдмаршал Бестужев-
Рюмин Алексей къызэ-
ралъ хурэ илъэс 328-рэ 
ирокъу. Пётр ипхъу Елиза-
ветэ пащтыхь гуащэм и зэ-
маным Урысейм и къэрал 
щIыб политикэр зыунэтIу 
щытар аращ.

Урыс композитор щэ-
джащэ Глинкэ Михаил 
къызэралъхурэ илъэс 
 217-рэ ирокъу. 1833 гъэм 

абы итха «Патриотическая 
песня» жыхуиIэ макъамэр 
Урысей Федерацэм и 
къэрал гимну щытащ 1991 
- 2000 гъэхэм.

США-м щыщ, дуней 
псом щынэхъ цIэрыIуэ ды-
дэ киноактрисэхэм хабжэу 
щыта Монро Мэрилин (и 
цIэ-унэцIэ дыдэр Нормэ 
Джин Мортенсонщ) къы-
зэралъхурэ илъэс 95-рэ 
ирокъу. 

Адыгэ Республикэм 
щыщ гъавэгъэкI цIэрыIуэ, 
Социалист Лэжьыгъэм и 
ЛIыхъужь Еныкъуэ Ис-
хьэкъ къызэралъхурэ 
илъэс 94-рэ ирокъу.

Биологие щIэныгъэхэм я 
доктор, КъБКъУ-м и про-
фессор, ЩIДАА-м и ака-
демик Шортэн Тамарэ 
къыщалъхуа махуэщ.

Актрисэ, УФ-м и цIыхубэ 
артисткэ, СССР-м и Къэ-
рал саугъэтыр зрата Си-
моновэ Евгение и ныб-
жьыр илъэс 66-рэ ирокъу.

Къэрал къулыкъущIэ, 
Урысейм и Олимп комите-
тым и президент, УФ-м и 
Къэрал Думэм и Уна-
фэщIым и япэ къуэдзэ 
Жуков Александр и ныб-
жьыр илъэс 65-рэ ирокъу.

Хоккеист, СССР-м спор-
тымкIэ щIыхь зиIэ и мас-
тер, Олимп Джэгухэм тIэу-
нейрэ я чемпион Крутов 
Владимир къызэралъхурэ 
илъэс 60 ирокъу.

Израилым щыпсэу жы-
лагъуэ лэжьакIуэ, Кфар-
Камэ къуажэм и Адыгэ 
Хасэм и тхьэмадэ Нэпсо 
Зэчрей и ныбжьыр илъэс 
42-рэ ирокъу.

ЛыжэкIэ къызэдэжэн 
спорт лIэужьыгъуэмкIэ 
Олимп Джэгухэм тхуэней-
рэ щытекIуа, Урысейм и 
ЛIыхъужь цIэр зыхуа-
гъэфэща Лазутинэ Ла-
рисэ и ныбжьыр илъэс 56-
рэ ирокъу.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щы-
щытынущ. Хуабэр махуэм 
градус 25 - 26-рэ, жэщым 
градус 16 - 18 щыхъунущ.

Зыгъэхьэзырар
ЖЬЭКIЭМЫХЪУ 

Маринэщ.

ЩIалэгъуэрэ  дахэгъуэрэ 
 зимыIэ щыIэкъым.

Лъэпкъ Iущыгъэ:

псыми, абдежым къы-
щыунэхуа къалэми щы-
кIэрыпщIар. 

ЩIыпIэцIэхэр зэхуэ хьэ-
сыным, я зэхэлъыкIэр 
джы ным зэман куэд яте-
зыгъэкIуэда щIэныгъэлI-
хэу КIуэкIуэ Джэмал-
динрэ Мерэтыкъуэ Къа-
сымрэ къы зэралъы-
тэмкIэ, «ЦIэмэз» фIэщы-
гъэр мы Iэшэлъашэм 
щып сэуа натхъуэджхэм 
(адыгэ лъэпкъщ) нэхъ 
зыхуагъакIуэу щы тыгъар 
«гъудэбадзэхэм я мэз» 
егупсысыкIэрщ. «ЦIэпс» 
топонимым и къэхъукIэри 
абы ирагъэщхь. 

Адыгэхэм «ЦIэмэз» пса-
лъэр мы щIыпIэм ехьэлIа-
уэ нэхъ пасэхэми къа-
гъэсэбэпу зэрыщытам и 
щыхьэтщ XIX лIэщIыгъуэм 
и япэ Iыхьэм (1813 гъэм, 
иужькIэ 1823 - 1824 гъэхэм) 
Анапэ быдапIэм щыпсэуа 
франджы щIэныгъэлI Тэ-
бу де Мариньи иужьым ит-
хыжа и гукъэкIыжхэм абы 
хуэкIуэу къыщыхигъэща 
фIэщыгъэхэри.   

Мыри дэщIыгъужып-
хъэщ. Языныкъуэ адыгэ-
хэм Новороссийск и гугъу 
щащIкIи «Дзыгъуэ цIыкIу 
къалэ» жаIэу щытащ. 

 КЪУМАХУЭ Аслъэн.

ФутболФыдогъэблагъэ! 

«Си псалъэр зыхуэгъэзар фэращ, 
си ныбжьэгъухэ, сыкъэзылъхуа си 
лъэпкъ! 

Си гъащIэ псор, си хъуэпсапIэри 
си къарури, псэемыблэжу зэстар 
фэращ. Сэ илъэс 80 къэзгъэщIамэ, 
ар къыщIэзгъэщIари фэ сывигъу-
сэт, фэ сыфхуэпсэурт, фигухэм 
 сагъэхуабэрти аращ. Иджы… сызы-
щыгугъыр зыщ - адыгэлIт къысху-
жыфIэнырщ; сигу къеуэми, къе уэр - 
дунейм сехыжа нэужь, фэ сыф-
хуэлэжьэну, къулыкъу фхуэсщIэну 
зэрыслъэмыкIыжынуращ. Насы пы-
шхуэ къыслъысауэ къызолъытэ 
бгырысхэм тхыбзэ яIэу си нэкIэ 
зэрыслъэгъуар - илъэс къиин Iэджэ-
кIэ сыщIэбэнат сэ абы!» - гумрэ 
псэмрэ къабгъэдэкI а псалъэхэмкIэ 
фIыщэу илъагъу и лъэпкъым ду-
нейм ехыжыным куэд имыIэжу 
 зыхуигъэзауэ щытащ адыгэ узэ-
щIакIуэ Iущ, еджагъэшхуэ, тхакIуэ, 
усакIуэ хьэлэмэт, хэкупсэ нэсу псэуа 
Елбэд Хьэсэн Увжыкъуэ и къуэм 
(1886 - 1967). Адыгэ махуэгъэпсым 
зи цIэр къыщыхэгъэбелджылыкIа 
лъэпкъ еджагъэшхуэр къызэ-
ралъху рэ иджыблагъэ илъэси 135-
рэ ирикъуащ. 

УЭСЯТУ къэплъытэ хъунущ Елбэ-
дым къызыхэкIа и лъэпкъым иужь-
рейуэ жриIэжа а псалъэхэр. А зы-
хуэгъэзэныгъэмкIэ къызэIухащ 
 Хьэ сэн и тхыгъэ къыхэхахэр щы-
зэхуэхьэсауэ 1993 гъэм дунейм къы-
техьауэ щыта тхылъ купщIафIэр. 
«Гукъинэж» фIэщыгъэр зиIэ а къы-
дэкIыгъуэр зэхэзылъхьэу традзэнми 
хуэзыгъэхьэзырар, апхуэдэуи абы 
пэублэ псалъэ хуэзытхар Елбэдым и 
гъукIэгъэсэну зызылъытэжу щыта, 
лъэпкъ щIэныгъэлI икIи къэхутакIуэ 
цIэрыIуэ Нало Заурт. А тхылъым 
 Налом къыщызэщIикъуэжащ Ел-
бэдым теухуауэ щыIэ тхыгъэхэм я 
нэхъыбапIэр. 

ГъащIэ кIыхь икIи купщIафIэ 
 къипсэуащ Елбэд Хьэсэн. Ар 1886 
гъэм къыщалъхуащ Тыжьей (Бахъ-
сэн щIыналъэм хыхьэ Кыщпэк) 
 къуажэм дэса адыгэ унагъуэм. 
Хьэсэн и адэ Увжыкъуэ дин щIэны-
гъэ зыбгъэдэлъа цIыхут. Адэ Iущым 
и къуэ нэхъыжьитIыр хьэрыпыбзэм 
хуригъэджат, нэхъыщIэ Хьэсэни 
абы хуиущийрт. АрщхьэкIэ ар нэсу 
бзэм хуригъэджэну хунэмысу, Ув-
жыкъуэ дунейм ехыжащ, къуэ кIа-
сэми щIэныгъэ ирагъэгъуэтыну нэ-
хъыжьхэм уэсят къахуищIри. Адэм  
и уэсятым тету, Хьэсэн иратащ 
 Дыгулыбгъуей дэта мыдрисэм. Абы 
щызригъэгъуэта щIэныгъэм иужь-
кIэ щыпищащ Дагъыстэным и дин 
еджапIэхэм. Хьэсэн и зыужьыны-
гъэм ахэр лъабжьэ хуэхъуами, На-
лом зэритхымкIэ, абы щIэныгъэ куу 
щызригъэгъуэтари зэфIэкI лъагэ -
хэр къыщызэкъуихари еджагъэш-
хуэхэу Цагъуэ Нурийрэ Дым Iэдэм -
рэ ядэлажьэу щIидза нэужьщ. Ар 
зэманкIэ зыхуэзэр совет лъэхъэнэ-
ращ. Хьэсэн бгъэдэлъа щIэныгъэ 
куур езым и акъылрэ ерыщагъкIэ 
зригъэгъуэтауэ щытащ, армыхъумэ, 
зэращI хабзэм хуэдэу, егъэджакIуэ 
хэхахэм я дежи кIуакъым, дерс 
купщIафIэхэми зым и дежи щедэ-
Iуакъым. ИужькIэ бзэ щIэныгъэлI 
IэкIуэлъакIуэ къызыхэкIа Елбэдыр 
абыкIэ къащхьэщокI адрей еджа-
гъэшхуэ куэдым. 

Ди щIыналъэм совет властыр 
 щагъэувын ипэ къихуэу, Елбэдыр 
щылэжьат Бахъсэн дэта мыд ри -
сэм, ныбжьыщIэхэм хьэрыпыбзэ 
яригъэджу. 1916 гъэм абы жэрдэм 
ищIащ адыгэбзэр джынымкIэ гуп-
жьей къызэIуихыну. А мурадыр и 
 гъуэгугъэлъагъуэу, Цагъуэ Нурий 
бзэмрэ тхыдэмрэ ятеухуауэ кърита 
тхыгъэхэр и Iэдэжу, Хьэсэн иублащ 
анэдэлъхубзэмрэ лъэпкъ тхыдэмрэ 
ныбжьыщIэхэм яригъэджын Iуэху-
шхуэр. Абдежым къыщыщIидзэри, 
Елбэдыр илъэс 50-м щIигъукIэ 
елэжьащ а унэтIыныгъэм. Абы и 
 гуащIэ куэд хилъхьащ лъэпкъым 
бгъэдэлъ щIэныгъэм зегъэубгъу-
ным, адыгэ тхыбзэм зегъэужьы-
ным, бзэм и хабзэхэм хэлъ Iуэху 
зэхэмыбзхэр гъэтэмэмыжыным, 
курыт школхэм анэдэлъхубзэр зэ-
рыщрагъэдж тхылъхэр егъэфIэ кIуэ-
ным, бзэм епха нэгъуэщI Iуэхухэри 
зэпэщ щIыным. 

Егъэджэныгъэ лэжьыгъэм къы-
щыдэхуэ зэманым щIалэ жыджэ-
рыр хунэсырт ди щIыналъэм ще-
кIуэкI жылагъуэ Iуэхухэми хэтыну. 
НэхъапэIуэкIэ, 1913 гъэм, Дзэлы-
къуэ къыщыхъуауэ щыта зэры хь-
зэрийми хэтат ар цIыхубэр захуа-
гъэм къыхуриджэу. Даутокъуэ-Се-
ребряков и дзэр ди щIыналъэм 
щыщызэуами, Елбэдыр апхуэдэ 
дыдэуи япэщIэувауэ щытащ зэ-
хъуэкIыныгъэщIэхэм я бийуэ къэув-
хэм. Налшык къалэм 1918 гъэм щы-
зэхуашэсауэ щыта цIыхубэ съез-
дым, апхуэдэуи Тэрч щIыналъэм 
 къедзылIа жылагъуэхэм я лIыкIуэ-
хэр кърихьэлIэу Владикавказ 1920 
гъэм щекIуэкIа зэхуэс инми я лэжьы-
гъэхэм жыджэру хэтахэм ящыщащ 
Хьэсэн. Апхуэдэущ хэкупсэ нэсу зи 
гъащIэр зыхьа Елбэдыр дунейм 
зэрытетар: и пщэрылъ къалэнхэри 
жылагъуэ Iуэхухэри къызэхуэ тын-

Иджыблагъэ Киев щекIуэкIащ Украи-
нэр щхьэхуит къэщIыжынымкIэ зэгу-
хьэныгъэм (ОУН) хэтахэм я щIэблэхэм -
рэ абыхэм я хуэмэбжьымэхэмрэ я пэкIу. 
Свастикэм и жьауэм щIэту уэрамхэм 
къыдыхьащ фашизмэр къэгъэщIэ рэ-
щIэжыным и телъхьэхэр, националист-
хэр. СС-м и «Галичина» украин дивизэр 
къызэрызэрагъэпэщрэ илъэс 75-рэ 
щрикъум ирырагъэхьэлIэри, къыдагъэ-
кIат абы и унафэщIу щытахэм я сурэт-
хэр зытегъэуа пощт маркэхэр. Апхуэдэ 
дыдэу зыкъом щIауэ Гитлер хейуэ 
къыщIегъэдзыныр, СССР-мрэ абы и пIэ 
иува Урысеймрэ гъэулъииныр къэрал 
политикэ щыхъуащ Латвиеми, Литвами, 
Эстониеми (зэкIэ нэхъ жыжьэ дыIэ-
бэнкъым).

УЕБЛЭМЭ укIытэжыркъым, пцIым ап-
хуэдизкIэ итхьэкъуащи. Ди жагъуэ зэры-
хъунщи, ди дежи мымащIэу ущрохьэлIэ 
бавар пивэм дихьэххэми: «Гитлер диу-
быдамэ, бавар пивэ дефэу дыпсэунут» 
жызыIэхэми. Мис ар псом нэхърэ нэхъ 
 зэгуэпыгъуэщ. Апхуэдэхэм ящIэркъым е, 
ящIэми, ябзыщI Фашист Германиер Со-
вет Союзым къытекIуамэ, ди лъэпкъхэм     
я кIуэдыжыгъуэр къызэрысынур. Адрей 
псори къэдгъэнэнщи, абы дытеп сэ-
лъыхьынщ.

Нэмыцэхэр, дауи, щыгъуазэтэкъым 
«Мыщэ къыумыукIам гуащэр щумыгъэ-
гугъ» адыгэ псалъэжьым икIи хуеихэтэ-
къым: Европэ псор пIалъэ кIэщIым «зэ-
жьэдэзыдзахэм» шэч гуэри къытрахьэр-
тэкъым славян лъэпкъхэри, абыхэм 
 къадэгъуэгурыкIуэхэри лъагуажьэ мыщ-
хьэу зэ рагъэувынум. АдэкIэ-щэ?

СССР-м къытеуэным ипэ къихуэу зэ-
халъ хьащ Гитлер Iэ зыщIидза «Директива 
№32» дэфтэр щэху дыдэр. Абы къыщы-
гъэлъэгъуат «яубыдыну» Совет Союзым и 
щIыналъэхэм я Iуэхур зыхуэкIуэнур. Ауэ 
пыухыкIауэ, щхьэтечу зыри щыубзыхуатэ-
къым: пасэIуэт…

ЕпIэщIэкIын хуей хъуащ: хьэщэхурып-
хъуэу къыдэбгъэрыкIуа бийр псынщIэ 
дыдэу къэкIуатэрт щIыналъэшхуэхэр пиу-
быду. Мис мыбдеж къыщыкъуэкIащ 
ипэIуэкIэ зи гугъу тщIа фэр зэрызэхуа-
гуэшыну Iуэхур. Нэмыцэхэр нэмыцэнтэ-
къым псори, хэбгъэзыхьмэ, нэхъ жьгъей 
дыдэхэри зэпалъыту, абы бгъэдэмыхьа-
мэ.

1941 гъэм бадзэуэгъуэм и 16-м Гитлер 
иригъэкIуэкIащ и блыгущIэт нэхъ гъу-
нэгъухэу Борман, Геринг, Розенберг, Кей-
тель, Йодль сымэ зыхэта зэIущIэ. Абы 
щытепсэлъыхьащ яубыда щIыналъэхэр 
зэрагуэшыну щIыкIэм. Ар «Директива 
№32»-м къыщхьэщыкIырт, ипэIуэкIэ зэ-
рыжытIащи, Iуэхум пыухыкIауэ, псори и 
пIэ игъэувэжауэ, зэрыбгъэдыхьэмкIэ.

Вермахтым и штаб нэхъыщхьэм и уна-
фэщI Гальдер къызэрилъытамкIэ, фа-
шист Германием иубыда е ди япэкIэ 
иубыдыну щIыналъэхэр иIыгъын папщIэ 
дивизэ 56-р ирикъунут. Абыхэм ягъэ-
зэщIэн хуейт щIыналъэхэм къыщыкъуэкI 
къалэнхэр. Зы танк корпус Кавказ 
ЩIыбым, тIу - Индыл и Iуфэхэм кIэ лъып-
лъынут, зырыз хухахат Урал Ипщэмрэ 
 Ищхъэрэмри.

Мис а Уралым и лъапэхэм щиухырт езы 
«Германие Иным» и лъахэ абрагъуэр.

КъухьэпIэ Европэмрэ Европэ Куры-
тымрэ нэмыцэхэр урымхэм зыгуэркIэ 
щадэгуэшэн хуейми, къуэкIыпIэ лъэны-
къуэмкIэ - Польшэм, Белоруссием, При-
балтикэм, Урысейм - унафэ щызыщIынур 
езыхэм я закъуэт.

1941 гъэм гъатхэпэм и 1-м Гитлер Iэ 
 зы щIидза нэгъуэщI дэфтэрым - «Оль-
денбург» планым - рейх къэунэхунур 
къыщыгъэлъэгъуат и щIыналъэр Вислэ 
къыщыщIэдзауэ Уралым нэсу.

«Дэ дяпэкIэ Уралым и къухьэпIэмкIэ 
къэгъэзауэ къару зыбгъэдэлъ зы къэрали 
къыщыдгъэунэху хъунукъым, - жиIэрт 
 Гитлер. - Уеблэмэ а къалэныр дгъэзащIэ-
ным илъэсищэкIэ дыщIэбэнын хуей 
 хъуми. Германиер лъэ быдэкIэ щыувынур 
Уралым и лъэныкъуэкIэ зэрызэуэн къару 
зыбгъэдэлъ къэрал щымыIэмэщ - ар 
ящIэн хуейщ си ужькIэ си къулыкъур зы-
лъысыну псоми. Иджы къыщыщIэдзауэ 
дэ ткIийуэ зы хабзэ дытетынущ: нэмыцэ-
хэм фIэкIа нэгъуэщI зы лъэпкъи Iэщэ 
зэрихьэ хъунукъым. Аращ нэхъыщхьэр. 
КъэдгъэIурыщIа лъэпкъхэр дзэ къулы-

къум къыщIедджэн щхьэусыгъуэ къы-
къуэкIми, дэ абыхэм Iэщэ етт хъунукъым. 
Зыри - славянхэри, чеххэри, къэзакъхэри, 
украинхэри - хуиткъым Iэщэ яIыгъыну.       
Ар зезыхьэну хуитыр нэмыцэхэм я за-
къуэщ».

КъуэкIыпIэмкIэ щыIэ щIыналъэхэр япэ 
щIыкIэ «ягъэкъэбзэн», нэхъ гурыIуэгъуэу 
жыпIэмэ, яхъунщIэн хуейт. Абыхэм мылъ-
кур, дыщэхэкIхэр, фIыгъуэ зэмылIэужьы-
гъуэхэр кърашыныр Гитлер пщэрылъ 
щищIащ - рейсмаршал Геринг Герман. 
Апхуэдэ щIыкIэкIэ ягъэкъэбза щIына-
лъэхэр иужькIэ инспекториати 4-у ягуэшы-
нут: Баден (нэхъапэм Киеву щытар), Вест-
фалие (Баку), Саксоние (Москва), Гольш-
тиние (Ленинград).

Адрей нэхъ щIыпIэфIхэр, «Германие 
Иным» хыхьэн хуейт. ГъэщIэгъуэнщ зэ-
ныкъуэкъушхуэ иджы къызэрыкIа Къры-
мым теухуауэ Гитлер и мурадар. 
«Кърымым къанэ щымыIэу игъэкъэб-
зыкIын хуейщ мы зэманым абы щып-
сэухэр. Абы щыпсэун хуейр нэмыцэхэм я 
закъуэщ, - жиIэрт фюрерым. - Абы ха-
гъэхьэ хъунущ Ищхъэрэ Тавриери - ари 
Рейхым щыщ хъунущ».

Гитлер тхыдэмкIи еплъэкIыжырт. Къу-
хьэпIэ Украинэр (Галициер) Австро-
Венгрие империем хыхьэу зэрыщытар 
 къилъытэкIэрэ, ар хуейт а щIыналъэри 
 аргуэру нэмыцэхэм я жьауэм щIэувэжы-
ну. Нэмыцэ куэд щыпсэуа Прибалтикэ 
къэралри, Индыл Iуфи «Германие Иным» 
хигъэхьакIэт. 

СССР-м и щIыналъэ ягуэшахэм къы-
щыунэхуну къэралыщIэхэу блым я Iэта-
щхьэхэу Гитлер игъэувынут езым и нэфI 
зыщыхуа нэмыцэ генерал ныбжьыщIэхэр. 
ЗэрыгурыIуэгъуэщи, ахэр империем и 
жыIэм зыкIи ебакъуэ хъунутэкъым.

Абыхэм щыпсэухэр-щэ? Фашист Iэтащ-
хьэхэм зэраубзыхуамкIэ, а щIыналъэхэр 
зея урысхэм, украинхэм, молдованхэм, 
белорусхэм, нэгъуэщIхэм я бжыгъэр 
 мелуан щэ ныкъуэм щIигъунутэкъым. Ад-
рейхэр Урал зэпрахун е ягъэлIэн хуейт. 
Къэнахэр игъащIэкIэ нэмыцэхэм яхуэп-
щылIынут фабрикэхэм, губгъуэхэм щы-
лажьэкIэрэ, Германием и лъэщагъыр 
ягъэбыдэу.

КъуэкIыпIэ щIыналъэхэмкIэ министру 
ягъэуват нэмыцэхэм я расэ ефIэкIыны-
гъэм и теориер къэзыгупсыса икIи «журт-

хэм я Iуэхум къэгъазэ имыIэу кIэ етыным» 
и планыр зэхэзылъхьа Розенберг Аль-
фред. Абы хуит ищIынутэкъым нэмы-
цэхэмрэ славянхэмрэ IуэхукIи ныбжьэ-
гъугъэкIи зызыпащIэну, зэрышэну. Иужь-
рейхэр щхьэхуэу псэун хуейт къыхуащI я 
унафэу.

ЗэрыгурыIуэгъуэщи, пщылIхэм тхэкIэ-
еджэкIэ егъэщIэным, щIэныгъэ егъэ-
гъуэтыным, я щэнхабзэр хъумэным зыри 
тепсэлъыхьыртэкъым. Ахэр театр е кино 
кIуэ хъунутэкъым. КIэщIу жыпIэмэ, Iэщым 
хуагъэкIуэну я мурадт.

Мис аращ кIуэдыжыгъуэ жыхуаIэр! 
 Пэжу, урысхэм, украинхэм, белорусхэм 
кIуэдыжыгъуэр къапэплъэртэкъым - Ура-
лым и щIыбкIи щIышхуэ дэлъщ ущыпсэу 
хъуну. Аращи, ахэр къызэтенэну къы-
щIэкIынут, ауэ адрей лъэпкъхэр-щэ?

Мыри хьэлэмэтщ. Ди тхыгъэм и пэщIэ-
дзэм дэ зи гугъу щытщIа зэIущIэм Гитлер 
псом хуэмыдэу щытригъэчыныхьащ яу-
быда щIыналъэхэм щекIуэкI Iуэхухэр 
 «хуабжьу нэрылъагъуу» щытын зэрыху-
ейм. Гитлер къигъэуващ Сталиным хуэдэ 
цIыху а щIыналъэхэм къыщымыунэху -
ным егъэлеяуэ хуэсакъыну: «Нэхъыщхьэр 
езы цIыху гупхэркъым, атIэ абыхэм ахэр 
зэщIэзыгъэуIуэфхэр къахэкIынIэ зэры -
хъунурщ». Уеблэмэ абыи егупсысат зэ-
рыпхъуакIуэ нэхъыщхьэр!

Ди насыпщи, дэ ди мызакъуэуи, нацист-
хэм езыхэм я пщылIыпIэм ирагъэувэну 
зыхуамурада лъэпкъ псоми я насыпщи, 
фашистхэм къайхъулIакъым я мурад 
 бзаджэхэр. Мазэ зыбжанэ нэхъ дэмы -
кIыу, 1941 гъэм и дыгъэгъазэм хьэщ хьэ-
рыIуэхэр Москва и деж щыщIагъэIащ, 
Сталинград иужькIэ зыми шэч къытри-
хьэжакъым СССР-р Хэку зауэшхуэм зэ-
рыщытекIуэнум. Совет зауэлIхэм езы хэм 
я Хэкум и мызакъуэу, Европэ псор, нэхъ 
куууэ уIэбэмэ, дуней псор, фашист пщы-
лIыпIэм кърагъэлащ. Аращ пэжыр икIи     
ар зыми хущIэуфэнукъым.

ШАЛ  Мухьэмэд.

Хэку  зауэшхуэм  зэрыщIидзэрэ
илъэс  80  щрикъум  ирихьэлIэу

ПщылIынрэ
кIыфIыгъэрэ
Апхуэдэ  гъащIэт  къапэплъэр  зэрыпхъуакIуэхэм  

яубыда  щIыналъэхэм щыпсэухэм

Адыгэ  лъэпкъым  хьэлэлу
хуэлэжьа  Елбэд  Хьэсэн

шэу, гудзакъэ хэлъу дапщэщи зэ-
дихьу.

Совет псэукIэ хабзэм и лъаб-
жьэхэр ди щIыналъэм щагъэтIылъу 
динымрэ цIыхубэ егъэджэныгъэм-
рэ зэпэIэщIэ ящIа нэужь, Елбэд 
Хьэсэн яхэтащ апхуэдэ Iуэху бгъэ-
дыхьэкIэр ди хэкум япэу щызэте-
зыублахэм. НэхъапэIуэкIи апхуэдэ 
еплъыкIэт абы армырами и лэжьы-
гъэм тегъэщIапIэ хуищIари, егъэ-
джэныгъэ-гъэсэныгъэ Iуэхур къэра-
лым иригъэкIуэкI политикэм и зы 
Iыхьэ щыхъум, зи лъэпкъыр фIыуэ 
зылъагъу, абы и къэкIуэнур дахэ 
зэрыхъуным зи гупсысэри Iуэху-
щIафэри хуэунэтIа Елбэдыр нэхъ 
жыджэрыжу иужь ихьащ IэнатIэм 
хуиIэ хъуэпсапIэхэр нахуапIэ щIы-
ным. Пэжу жыпIэнумэ, а лъэхъэнэм 
егъэджакIуэу улэжьэну хуабжьу 
 гугъут, сыту жыпIэмэ цIыхубэм 
 къащыхъурт жылэхэм къыщызэIуах 
школхэм уи быныр екIуалIэмэ, ар 
якIэщIашу, гъащIэм хуаIэ гупсы сэ-
хэр зэхъуэкIа хъууэ, абы зэраныгъэ 
куэд лъэпкъым къыхуихьыну. Язы-
ныкъуэхэми къалъытэрт егъэджэ-
ныгъэр лъэпкъышхуэм я бзэмкIэ 
егъэкIуэкIыпхъэу, ди алыфбейр 
 зытет графикэм къытешауэ щIэблэр 
диным пэIэщIэ щIын папщIэ. Зэ-
хъуэкIыныгъэхэр нобэм къыздэсым 
щыкуэд егъэджэныгъэ IэнатIэм и 
лъабжьэр щагъэтIылъ зэманти, 
«Iуэху мыублэм хэс блэр» сыт хуэ-
дэми зыми ищIэртэкъым. Абыи 
лэжьыгъэр лъэпощхьэпоуншэ 
ищIыр тэкъым. 

Дауэ хъуми, сыт хуэдэ гугъуехьхэр 
Iуэхум хэлъами, хэкупсэ нэсхэм 
 лIыгъэщIапIэ яхуэхъуа а IэнатIэм и 
зыужьыныгъэм зэфIэкIыу яIэр 
 ирахьэлIащ лъэхъэнэм и цIыху па-
жэхэм. Елбэд Хьэсэн хуэдэу псэ-
емыблэжу Iуэхум хэтащ адыгэлI 
пэрытхэу Цагъуэ Нурий, Щоджэн-
цIыкIу Алий, Борыкъуей ТIутIэ сымэ, 
нэгъуэщIхэри. Къалэмыр тхылъым 
дэщIыгъуу зи Iэдэж а хэкупсэхэм 
 ялъэкI псори ящIащ адыгэ лъэп -
къыр щIэныгъэм и нурым хашэным-
кIэ. ДощIэ абыхэм IэщэкIэ къа-
щыпэщIэти, я гъащIэр къыщызэ-
пауди, ерагъыу къызэрагъэпэща 
еджапIэ пэш закъуэхэр тхылъхэри 
щIэлъу щагъэс къэхъуу зэрыщытар, 
ди жагъуэ зэрыхъущи. «Си псэр нэ-
хъапэщ», - жамыIэу Хьэсэн сымэ 
хуэдэхэр хьэлэлу хуэлэжьащ цIыху-
бэр кIыфIыгъэм къыхэшын Iуэхуш-
хуэм. Аращ абыхэм я егъэджа-
кIуэхэм лIыхъужькIэ уеджэми къы-
щIезэгъыр. 

КъызэIуиха школым и унафэщIу, 
апхуэдэуи егъэджакIуэу зэры щы-
тым къыдэкIуэу, Елбэдыр жы джэру 
хэтт щалъхуа жылэми зыщыщ 
 Бахъсэн щIыналъэми щекIуэкI Iуэху 
куэдым. ЩIэныгъэфI зыбгъэдэлъ 
хэкупсэр къуажэм къыщызэрагъэ-
пэщ комиссэ зэмылIэужьыгъуэ 
 зыбжанэм я пашэт, гъунэгъу жы-
лэхэм къыщызэIуах ликбез пункт-
хэм я чэнджэщэгъут, уеблэмэ Ел-
бэдырат къуажэм абы щыгъуэ къы-
щызэрагъэпэща бзылъхугъэ зэгу-
хьэныгъэм и Iуэхур зэзыгъэуIуари. 
Апхуэдэу, къру пашэм ещхьу, Ты-
жьей лэжьыгъэу дэлъым я нэ-
хъыбэм и къызэгъэпэщакIуэт Елбэд 
Хьэсэн. Абы щыгъуэми куэдрэ 
 къэхъурт абы и лэжьыгъэм улахуэ 
гуэри къыщыпэмыкIуэ, пщIэншэу 
щызэфIих. АрщхьэкIэ гу къабзэрэ 
псэ хуабэрэ зиIэ адыгэлIым и деж -
кIэ нэхъапэр езым и щхьэ Iуэхур ара-
тэкъым, атIэ щIыналъэм социаль-
нэ, щэнхабзэ, щIэныгъэ зыужьыны-
гъэхэр къыхуэзыхьыну зэхъуэкIы-
ныгъэфIхэр къызэрыкI лэжьыгъэ 

щхьэпэхэр гъэзэщIэнырат. 
ЛIэщIыгъуэ блэкIам и 30 гъэхэм я 

пэщIэдзэм нэс апхуэдэу Елбэд 
Хьэсэн егъэджакIуэу щылэжьащ я 
жылэм къыщызэригъэпэща шко-
лым. КъыкIэлъыкIуэ илъэси 10-м 
къриубыдэу ар Псыхуабэрэ Нал-
шыкрэ щыIащ, егъэджэныгъэм еп-
ха лэжьыгъэ зэмылIэужьыгъуэхэр 
зэфIигъэкIыу, къулыкъу зэмыщ-
хьэхэр зэрихьэу. 1939 гъэм Хьэсэн 
ирагъэблэгъащ Къэбэрдей-Балъ-
къэр пединститутым къэбэрдеиб-
зэмрэ литературэмкIэ и къудамэм 
къыщызэIуахауэ егъэджакIуэхэм        
я щIэныгъэм щыхагъахъуэ IэнатIэм 
и тхьэмадэу. Апхуэдэу Елбэдыр хы-
хьащ щIэныгъэ-къэхутэныгъэ лэ-
жьыгъэм. 

Хэку зауэшхуэм и лъэхъэнэм Хьэ-
сэн зэпигъэуакъым иригъэкIуэкI 
лэжьыгъэхэр, ахэр нэхъ кIащхъэ 
ищIами. Бийр ди щIыналъэм ира-
хужу, школхэм лэжьэн щIадзэжа 
нэужь, ар и къалэнхэм пэрыувэжащ 
къаруущIэ хэлъу. 1944 гъэм Хьэсэн 
ирагъэблэгъащ Къэбэрдей щIэны-
гъэ-къэхутакIуэ институтым икIи 
абы къэбэрдеибзэмкIэ и къудамэм 
и пашэу ягъэуващ. А гъэм къы-
щыщIэдзауэ илъэс 15-кIэ, пенсэм 
кIуэхукIэ, а къулыкъум пэрытащ 
 Елбэдыр. 

Адыгэбзэм и хабзэхэр зэтегъэу-
вэным, ар къабзэу, шэрыуэу Iуным, 
къытщIэхъуэ щIэблэм анэбзэм и 
IэфIагъыр зыхащIэу псэуным лэ-
жьыгъэшхуэ ирихьэлIащ Елбэдым. 
Ар щIэх-щIэхыурэ къыщыпсалъэрт 
бзэмрэ литературэмрэ ятеухуауэ 
екIуэкI щIыналъэпсо конференц-
хэм, нэгъуэщI зэхыхьэхэм, и Iуэху 
еплъыкIэхэр абыхэм я утыку къы-
щиIуатэу. Лъэпкъ литературэм япэ 
лъэбакъуэхэр а зэманым хэзычэ 
тхакIуэ ныбжьыщIэхэм я къалэ-
мыпэм къыпыкI тхыгъэхэм хэт пса-
лъэ зэпхахэр, жыIэгъуэ щхьэхуэхэр 
щапхъэу къихьурэ, Елбэдым бзэм и 
лэжьакIуэхэр къыхуриджэрт адыгэ-
бзэм и къабзагъым, грамматикэм и 
хабзэхэр ягъэзэщIэным гулъытэ хэ-
ха хуащIыным. ЖыпIэнурамэ, тха-
кIуэ, усакIуэ ныбжьыщIэхэр щIэ-
дэIурт бзэ щIэныгъэлIым, узэ щIа-
кIуэм и псалъэм. 

Езыр тхакIуэ цIэрыIуэу щымытами, 
Елбэдым бгъэдэлът апхуэдэ зэ-
фIэкIи. Абы и къалэмыпэм къы пы-
кIащ сабий щэнгъасэ Iуэтэж кIэщI-
хэр. Языныкъуэхэм деж Елбэдым 
 къигъэсэбэпырт хамэ лъэпкъ хэм яIэ 
тхыгъэ кIэщIхэри ахэр ди лъэпкъ 
щэнхабзэм хуигъэкIуэжырт, сабий-
хэм нэхъыфIу къагурыIуэн папщIэ. 
Абы и щапхъэщ Хьэсэн Крыловым и 
басняхэр и лъабжьэу адыгэбзэкIэ 
зэхигъэу -вэу щыта Iуэтэж цIыкIухэр. 
УщиякIуэ-узэщIакIуэ Iэзэм бгъэ дэ-
лъа апхуэдэ зэфIэкIыр лэжьыгъэм 
къыщагъэсэбэпырт икIи сэбэп яхуэ-
хъурт егъэджакIуэхэми гъэсакIуэхэ-
ми. 

Егъэджэныгъэ-гъэсэныгъэ лэ-
жьы гъэ инхэм къадэкIуэу, Елбэд 
Хьэсэн сыт хуэдэ зэмани иригъэ-
кIуэкIащ адыгэбзэр зэрегъэджып-
хъэ методикэм и щIэныгъэ-къэху тэ-
ныгъэхэр. Апхуэдэхэм халъытэ 
 Цагъуэ Нурийрэ ЩоджэнцIыкIу 
Алийрэ ядитха зэреджэ тхылъыр. 
Абы мыхьэнэшхуэ иIащ а зэманым, 
сыту жыпIэмэ бзэр зэрегъэджып-
хъэмкIэ узэрыгъуэзэн тхылъ гуэри 
чэнджэщ лъэпкъи иджыри куэду 
щыIэтэкъыми. «Артель» фIэщыгъэ 
зиIа а тхылъым къыкIэлъыкIуащ 
 нэгъуэщIхэри. Псори зэхэту къап-
щтэмэ, Елбэд Хьэсэн и къалэмыпэм 
къыпыкIащ зэреджэ тхылъу 13, абы-
хэм яхэткъым Iэрытхыу къэнахэри 
псалъалъэхэм я Iыхьэ зэмылIэу-
жьыгъуэу ар зэлэжьахэри (апхуэдэ 
лэжьыгъэ щхьэпэхэри 70-м щIегъу). 

IэнатIэм хуищIа апхуэдэ хэлъ-
хьэныгъэ иныр къалъытэри, Елбэд 
Хьэсэн къыфIащауэ щытащ 
 «КъБАССР-м егъэджэныгъэмкIэ 
щIыхь зиIэ и лэжьакIуэ», 
 «КъБАССР-м щIэныгъэмкIэ щIыхь 
зиIэ и лэжьакIуэ» цIэ лъапIэхэр. 
 КъинэмыщIауэ, еджагъэшхуэм, 
лъэпкъ узэщIакIуэм къыхуагъэфэ-
щащ «щIыхьым и дамыгъэ», «гуа-
щIэдэкIым и Бэракъ Плъыжь» ор-
денхэр, «Псэ хьэлэл лэжьыгъэм 
 папщIэ» медалыр, нэгъуэщI дамы-
гъэхэр, щIыхь, фIыщIэ тхылъхэр. 

Зэрихабзэу, Елбэд Хьэсэн сыт 
хуэдэ лъэхъэни хэтащ жылагъуэ 
лэжьыгъэ зэмылIэужьыгъуэхэм. 
Дзыхь къыхуащIу, ар мызэ-мытIэу 
хахащ КъБАССР-м и Совет Нэ-
хъыщхьэм и цIыхубэ депутату. Ап-
хуэдэ пщIэ лъагэхэр, гулъытэ нэс -

хэр Хьэсэн къилэжьащ зыпэрыт 
 IэнатIэм щызыхищIэ жэуаплыны-
гъэмкIэ, жылагъуэ Iуэхухэм яхуиIэ 
гудзакъэмкIэ. 

Зи анэдэлъхубзэм лъагъуныгъэ 
мы кIуэщI хузиIэу зи гъащIэр зыхьа 
Елбэд Хьэсэн лэжьыгъэшхуэ зэ-
фIигъэкIащ адыгэ IуэрыIуатэр зэ-
хуэ хьэсыжынымкIи. ЗэрыгурыIуэ-
гъуэщи, IуэрыIуатэр лъэпкъым зэ-
ры зэрихьэр, хъума зэрыхъур вари-
ант зэмылIэужьыгъуэхэм итущ. 
Ел бэдым зэхуихьэсыжри итхыжауэ 
щытащ нарт пшыналъэхэм я ва-
риант зыбжанэ. Апхуэдэхэщ, къап-
щтэмэ, «Нарт Сосрыкъуэ», «Нарт 
Батрэз», нэгъуэщIхэри. ЩIэны-
гъэлIхэми къэхутакIуэхэми хьэлэ-
мэту икIи купщIафIэу къалъытащ 
абы итхыжа таурыхъхэмрэ хъы-
барыжьхэмрэ. КъинэмыщIауэ, Ел-
бэдым Шортэн Аскэрбийрэ Що-
джэнцIыкIу Iэдэмрэ я гъусэу игъэ-
хьэзырат икIи 1948 гъэм къыди-
гъэкIауэ щытащ «Къэбэрдей 
уэрэдхэмрэ псалъэжьхэмрэ» тхылъ 
гъэ щIэгъуэныр. Апхуэдэу щIэныгъэ 
дунейм гулъытэшхуэ щыхуащIащ 
Елбэд Хьэсэн ЩоджэнцIыкIу 
Iэдэмрэ профессор цIэрыIуэ 
Яковлев Николайрэ щIыгъуу зэ-
фIиха лэжьыгъэшхуэм: къэбэрдей 
псалъэжьхэр алфавиткIэ зэкIэ-
лъихьри, урысыбзэкIи зэридзэкIы-
жауэ щытащ. Ахэр Къэбэрдей щIэ-
ныгъэ-къэхутакIуэ институтым къы-
дигъэкI «Учёные записки»-м ихуащ. 
А псори ди тегъэщIапIэу жытIэ хъу-
нущ бзэщIэныгъэлI Iэзэу зэры щы-
там къыдэкIуэу, Елбэд Хьэсэн 
IуэрыIуатэдж гумызагъэуи лъэп-
къым дызэриIар.

Лъэпкъ еджагъэшхуэм и къалэ-
мыпэм къыпыкIа лэжьыгъэ хьэ-
лэмэтхэм ящыщщ «Гум къэкIыжхэр» 
мемуар тхыгъэшхуэр. И зэхэ лъы-
кIэкIи, и ухуэкIэкIи гъэщIэгъуэну 
икIи купщIафIэу щыт а тхыгъэм 
 Елбэд Хьэсэн къыщиIуэтэжащ и 
 сабиигъуэм къыщыщIэдзауэ и гъа-
щIэ псор къызэрекIуэкIар. Роман 
дахэм ещхьу къеджэгъуафIэу, узы-
Iэ пызышэу щыт, щIэныгъэ лэжьы-
гъэм хуэдэу купщIэшхуэ зиIэ а 
тхылъым хуэдэ Елбэдым ар итхын 
ипэ димыIауэ жаIэ щIэныгъэлIхэм. 
Ар ещхьщ нэхъ иужьыIуэкIэ дунейм 
къытехьауэ щыта, КIыщокъуэ Алим 
и «Бгыщхьэ хужьым укъеплъыхмэ» 
романым. Елбэдым и гъащIэмрэ и 
лэжьыгъэмрэ куууэ зыджа Нало 
 Заур зэритхауэ щытамкIэ, литера-
турэджхэми тхыдэджхэми яфIэ-
хьэлэмэт Iуэхугъуэ куэд къыщау-
гъуеящ а тхыгъэшхуэм. Абы итщ 
Хьэсэн и къалэмыпэм къыпыкIа 
усэхэр, щIэныгъэ статьяхэр, поэмэ 
цIыкIухэр, нэгъуэщIхэри. Апхуэдэу, 
къапщтэмэ, тхылъым къыхощыж 
адыгэхэм нэхъапэм я псэукIар, диIа 
еджапIэхэм (мыдрисэхэм) щызе-
кIуэу щыта хабзэхэмрэ Iуэху бгъэ-
дыхьэкIэхэмрэ, адыгэ тхыбзэмрэ 
литературэмрэ зэрызиужьа щIы-
кIэхэр ди щIыналъэм тхыдэ мыхьэ-
нэ зиIэ Iуэхугъуэхэр зэрыщекIуэкIам 
я хъыбархэр. А Iуэхугъуэ псоми щы-
гъуазэ дызэрыхуэхъур езы Елбэд 
Хьэсэн и гъащIэм дыкIуэцIрып-
лъурэщ. 

КЪЭБЭРДЕЙМ и узэщIакIуэ щэ-
джащэр 1967 гъэм и фокIадэм ду-
нейм ехыжащ, къыщалъхуа и къуа-
жэм яшэжри, пщIэ хуащIу абы щы-
щIалъ хьэжащ. И кIэм нитхысыну зы-
ху нэ мысу Нало Заур и фIыгъэкIэ 
иужькIэ къыдэкIа «Гум къэкIыжхэр» 
тхы лъым итщ иужьрейуэ Елбэдым 
лъэпкъым зэрызыхуигъэзэжар. Ди 
тхыгъэм и пэщIэдзэм къыщытхьа а 
псалъэхэм мыпхуэдэхэр къакIэ-
лъокIуэ: «…Сэ сыфхокIыжыр, си 
 гуа щIэ мащIэмкIэ злэжьа тIэкIури 
къыфхузогъанэ. Псоми берычэт бе-
сын вжызоIэ, си илъэс 80-р насы-
пыфIэу къызэрызгъэщIам щхьэкIэ! 
Узыншэу фыщыт, цIыхухэ! Узыншэу, 
щIэныгъэм дамэ зытригъэкIа, си 
псэм хуэдэ си лъэпкъ дахэ!»

Апхуэдэу псэ къабзэу зи лъэп-
къым, зи анэдэлъхубзэм, цIыхухэм 
яхущыта, лъэкI псори адыгэхэм я 
зыужьыныгъэмрэ зыузэщIыны-
гъэмрэ тыхь хуэзыщIа Елбэд Хьэ -
сэн Увжыкъуэ и къуэр, узэщIакIуэ 
цIэрыIуэр, еджагъэшхуэр, къэху-
такIуэ емызэшыр, щIэныгъэ лэ-
жьакIуэ IэкIуэлъакIуэр, зытелэжьа-
хэр IэщIыб дымыщI хъугъуэфIы-
гъуэу дрыреIэ куэдрэ. Елбэдым и 
 гъащIэ купщIафIэри хэкупсэ нэ - 
сым, къызыхэкIа лъэпкъым хуищIэ-
фынум и  щапхъэ ирехъу. 

ЖЫЛАСЭ  Маритэ. 

КъБР-м  и  прокуратурэм

Зыуэ щыт къэрал экзаменхэр щат-
кIэ, еджакIуэхэм хабзэм къарит хуи-
тыныгъэхэм зыри емыбэкъуэн папщIэ, 
Къэбэрдей-Балъкъэрым и прокура-
турэм «линэ пщтыр» къызэIуихащ. 

ЗЫУЭ ЩЫТ къэрал экзаменхэр щат-
кIэ, хабзэр къызэпемыгъэудын икIи, 
апхуэдэ къэхъумэ, зэгъэтIылъэкI имыIэу 
ягъэзэкIуэжын папщIэ, республикэ про-
куратурэм 2021 гъэм накъыгъэм и 31-м - 
бадзэуэгъуэм и 17-м къриубыдэу «линэ 
пщтыр» щылэжьэнущ. 

Ныкъусаныгъэ къыкъуэкI хъумэ, 
фыпсалъэ мы телефонхэмкIэ: 8-(8662) 
42-47-29, 8 929 884 49 44.

Урысей МВД-м Налшык къа-
лэм щиIэ управленэм хыхьэ 
 Полицэм и къудамэ №2-м ба-
лигъ мы хъуахэм я IуэхухэмкIэ  
и инспекторхэм Къэбэрдей-
Балъ къэ рым и «Строитель» 
колледжым щрагъэкIуэкIащ 
«Мы в ответе за будущее!» зы-
фIаща зэIущIэ. 

АБЫ хэтащ республикэм ис 
 Муслъымэнхэм я дин IуэхущIа-
пIэм и тхьэмадэм и къуэдзэ 
 Сыжажэ Алим, КъБР-м щыIэ 
МВД-м дэлажьэ Жылагъуэ сове-
тым и  секретарь ШкIэжь Ирэнэ, 
Къэ бэрдей-Балъкъэрым сабий-
хэм я хуитыныгъэхэмкIэ и упол-
номоченнэм и дэIэпыкъуэгъу 
Мул лаевэ Ланэ, Рио-де-Жанейрэ 
ще кIуэ кIа Олимп Джэгухэм ды-

жьы ныр къыщызыхьа, спортым-
кIэ щIыхь зиIэ мастер Джэду Iэ-
ниуар сымэ. 

КъызэгъэпэщакIуэхэм ягъэ-
лъэ гъуащ экстремизмэм зэ ры пэ-
щIэт, хэкупсэу щытыным хуэу-
нэтIа фильмхэр. 

Полицейхэр тепсэлъыхьащ Ин-
тернетыр къагъэсэбэпу щIалэ-
гъуалэр хабзэм къемызэгъ Iуэху-
хэм зэрыхашэ Iэмалхэм, абы зы-
щахъумэн зэрыхуейм. 

Сыжажэ Алим ныбжьыщIэхэм 
яжриIащ нэхъыжьхэм зэраху-
щытыпхъэр, езыхэми Iэмал 
имыIэу пщIэ зэхуащIын, шыIэ 
яхэлъын зэрыхуейр. Муллаевэ 
Ла нэ зэIущIэм кърихьэлIахэр 

 щыгъуазэ ищIащ гугъу езыгъэхь 
Iуэху  къахукъуэкIмэ здэпсэлъэну 
те лефон номерхэм. Джэду Iэни-
уар студентхэр къыхуриджащ ха-
бзэм тетыну, егугъуу еджэну. 

НыбжьыщIэхэм хьэщIэхэм зэ-
ры зыхуагъэза упщIэхэм я жэуап 
зэхахащ. 

ЗэIущIэр иухащ колледжым и 
студентхэр дихьэхауэ зыхэта, Ин-
гуш, Къэбэрдей-Балъкъэр рес-
публикэхэм щIыхь зиIэ я артисткэ 
Жанатаевэ Ирэнэ зи художест-
веннэ унафэщI «Гордость Кав-
каза» ансамблым и артистхэм 
ягъэзэщIа къафэмкIэ. 

ДЫГУЛЫБГЪУ  Жантинэ.

ЩIэблэр  яущий

ЖьэкIэмыхъу Маринэ (редактор нэ-
хъыщ хьэм и япэ къуэдзэ), Жыласэ Заур-
бэч (редактор нэхъыщ хьэм и къуэдзэ), 
Ширдий Маринэ (редактор нэхъыщхьэм 
и къуэ дзэ), Къаншо къуэ Эллэ (жэуап 
зыхь секретарь), Къар дэн Маритэ, Къу-
махуэ Аслъэн, Нэ щIэ пыджэ Замирэ, 
Чэрим Марианнэ, Щхьэ щэмыщI Изэ.

«Мэшыкъуэ-КМВ» (Псы-
хуабэ) - «Спартак-Налшык» 
(Налшык) - 2:2 (2:1). Псы-
хуабэ. «Центральный» ста-
дион. Накъыгъэм и 27-м. 
ЦIыху 290-рэ еплъащ. 

Судьяхэр: Ермаков (Крас-
нодар), Гаджигусейнов (Мэ-
хъэчкъалэ), Селезнёв (Мэз-
куу). 

«Мэшыкъуэ-КМВ»: Ка-
люжный, Кабулов, Шума-  
хуэ И., Фёдоров, Осинов, 
Камболов, Шабичев, База-
ев (Карибов, 76), Победи-
мов, Дулаев (Григорян, 85), 
Соловьёв (Бигулаев, 82).

« С п а р т а к - Н а л ш ы к » : 
 Къардэн, Ольмезов, Сын-
дыку, Шумахуэ, Мэкъуауэ, 
Къумыкъу И. (Дэхъу, 46), 
Багъэтыр (Iэпщацэ, 63), Па-
щты, Ашуев (Апажэ, 60), 
ХъутIэ (Жангуразов, 74), 
Хьэшыр. 

Топхэр дагъэкIащ: Соло-
вьёвым, 2 (1:0). Хьэшырым, 
13 (1:1). Соловьёвым, 25 
(2:1). Хьэшырым, 86 (2:2). 

Дагъуэ къыхуащIащ: 
Оси новым, Шумахуэ З., Ба-
заевым, Камболовым, Ка-
буловым.

«Спартак-Налшыкым» 
« М э  ш ы к ъ у э - К М В » - м 
Псыхуа бэ щыдригъэкIуэкIа 
накъыгъэ мазэм и иужь зэIу-
щIэм командэхэм турнир 
таб лицэм щаIыгъ увыпIэм 
теу хуауэ мыхьэнэ щIагъуэ  
иIэжтэкъым: тIури курыт 
зэфIэкI зиIэхэм къахэхута-
ти, ищхьэкIи заIэтыфыну-
тэкъым илъабжьэми ехуэ-
хы фынутэкъым. Арауэ 
къы щIэкIынущ я лъэмрэ 
я гумрэ утIыпщауэ ахэр 
щIызэдэджэгуар, еплъахэм 
дэрэжэгъуэ ирагъэгъуэту. 

ЗэIущIэм щIидзэри ста-
дионым и дикторым коман-
дэхэм хэтхэм я цIэр къриIуэн 
иухатэкъым, къызэхуэсахэм 
я зэрыгъэкIий макъ лъэщым 
ар къыщызэпиудам. Хэ-
гъэрейхэм я гъуащхьауэ Со-
ловьёв Дмитрий иджыри 
къызэщIэмыплъа ди гъуащ-
хьэхъумэхэм яIэщIэкIри, 
бжы гъэр къызэIуихащ.

Апхуэдэ щIэщхъум хэти и 
гур ирихыфынут. Арщхьэ-
кIэ «Спартак-Налшыкыр» 
къэ дзыхакъым. ПсынщIэу 
топ къызэрыхудагъэкIам 
 нэхъри зэщIигъэуIуа ди щIа-
лэхэр къаруушхуэкIэ ипэкIэ 
кIуэтащ икIи Хьэшыр Алан 
мыгувэу Iуэхур зэтес ищIы-
жащ - 1:1.

Тыншу бжыгъэр зэхуэдэ 
зэрыхъужам игъэбэлэрыгъа 
налшыкдэсхэм аргуэру Со-
ловьёвыр яIэщIэкIащ икIи 
25-нэ дакъикъэм «Мэшы-
къуэ-КМВ»-р япэ ищыжащ. 

Къэбэрдей-Балъкъэрым 
гъуэгум шынагъуэншэу 
щызекIуэным ехьэлIауэ 
щра гъэкIуэкI еханэ тхьэма-
хуэм жыджэру хэтащ икIи 
«Гъуэ гухэр ГъащIэм па-
пщIэ» къы хуеджэныгъэр 
даIыгъащ Кавказ Ищ-
хъэрэм и республикэхэм 
щIыхь зиIэ я эстрадэ ар-
тист цIэрыIуэхэм.

ЦIЫХУХЭР щыпсэу, икIи 
лъэс лъагъуэхэр сабий-
хэм дежкIэ шына гъуэншэу 
щытын папщIэ гъуэгу-
хэм зэрыщызекIуэ псын-
щIагъыр сыхьэтым кило-
метр 30-м фIамыгъэкIыну 
рулым дэсхэр къыхуриджащ 
Къэбэрдей-Балъкъэр, Ин-
гуш республикэхэм щIыхь 
зиIэ я артист Текуев Амур. 
Абы къыхигъэщащ шы-
нагъуэншагъэр ще гъэ фIэ-
кIуэ ныр дэтхэнэ зыми къы-
зэрыдэлъытар. А Iуэхум тра-
ухуа плакатым Текуев Амур 
тритхащ «ПсынщIагъэр гъэ-
мащIэ - гъащIэр къегъэл!» 
псалъэхэр.

Къэбэрдей-Балъкъэрым,  
Адыгейм, Къэрэшей-Шэр-
джэсым щIыхь зиIэ я ар-
тист, зэхьэзэхуэ зэ мы лIэу-
жьы гъуэхэм куэд рэ  ехъу-
лIэныгъэ хэр   къы щыз ы хьа 

Шэджэм къалэм Щэнха-
бзэмкIэ и уардэунэм на-
къыгъэм и 26-м пшыхь 
гуапэ щекIуэкIащ. Ар 
ира щIэкIащ РСФСР-м и 
цIыхубэ артисткэ, Совет 
ЩIэнгъуазэ Иным  ират-
ха, зи гуа щIэр къалъыта 
ДыщэкI КIунэ и цIэр Iуэху-
щIапIэм зэрыфIащым. Зэ-
хыхьэр ирагъэкIуэкIащ 
КъБР-м  щIыхь зиIэ и ар-
тист Хьэмырзэ Ахьмэдрэ 
ЩоджэнцIыкIу Алий и 
цIэр зезыхьэ Къэбэрдей 
къэрал драмэ театрым и 
артисткэ ХьэхъупащIэ Фа-
тIимэрэ. 

ПШЫХЬЫМ кърихьэлIа-
хэм ягу къагъэкIыжащ Ды-
щэкI КIунэ и гъащIэмрэ 
и лэжьыгъэхэмрэ. Сце-
нэр фIыуэ зылъагъуу, абы 
щыджэгу къудей мыхъуу 
щыпсэууэ щыта артисткэм 
и цIэр Къэбэрдей-Балъ-
къэрым и щэнхабзэмрэ 
гъуазджэмкIэ я тхыдэм 
дыщэ хьэрфхэмкIэ тхауэ 
къыхэнащ. Ар зымыцIыху 
республикэм къигъуэтэ-
гъуейт. Абы и гъащIэр хуэ-
гъэпсат театр гъуазджэм 
гу къабзэрэ псэ хьэлэлкIэ 
хуэлэжьэным.

1935 гъэм библиотекэ лэ-
жьыгъэм хурагъэджэну 
илъэс 14 ныбжьым иту ар 
Псыхуабэ ягъэкIуащ. Кур-
сым щыIэхэм спектакль 
ягъэувауэ, абы еплъа Къал-
мыкъ БетIал ДыщэкIым 
къы лъыса ролыр зэригъэ-
зэщIар игу ирихьауэ жаIэж. 
Уеблэмэ, арэзымэ, Москва 
щыIэ ГИТИС-м игъэкIуэну 
къыжриIат. Ауэ ДыщэкIыр 
щеджар Налшык къалэ дэт 
театр студиеращ. 

1937 гъэм Къэбэрдей те-
атрыр къызэIуахащ. Япэу 
сценэм къихьахэм яхэтащ 
КIунэ. Корнейчук Алек-
сандр и «Платон Кречет» 
пьесэм хэт Лидэ и ролыр 
игъэзэщIащ абы щы гъуэм. 
КIунэ Къэбэрдей драмэ 
театрым зэрыщылэжьа 
илъэс 65-м къриубыдэу 
роль 250-м щIигъу игъэ-
зэщIащ. Псом хуэмыдэу 
артисткэм фIыуэ илъагъуу 
щытащ анэм и ролыр. Абы 
нэхъ къехъулIауэ къалъытэ 
Гоголь и «Фызышэм» щи-
гъэзэщIа Тихоновэ Агафье, 
Шолоховым и «ЩIыщIэ 
къэIэта» тхыгъэм къытра-
щIыкIа спектаклым къы-

ДыщэкI КIунэ и цIэр зэрехьэ

хэщ Куприяновэ Дарье 
сымэ я ролхэр. КъыжыIа-
пхъэщ, комедие, траге-
дие ролхэм пылъхьэншэу 
пэлъэщу зэрыщытар. Ар 
гукъинэжу щыджэгуащ Го-
голь Николай и «Ревизор», 
Акъсырэ Залмыхъан и «Да-
хэнагъуэ», Щхьэгъэпсэу 
Мухьэмэд и «ТIэмашэ и 
уна гъуэр» спектаклхэм. 
КIу нэ киноми щыджэгуащ. 
КIыщокъуэ Алим зи сцена-
рий итха «Бгы къыгуэуа» 
фильмым адыгэ фызыжь 
Зэрылэ и ролыр арат зра-
тар. 

КъБАССР-м и цIыхубэ ар-
тист, РСФСР-м щIыхь зиIэ 
и артист, драматург, ре-
жиссёр, зэфIэкI лъагэ зиIэ 
артист Тубай Мухьэмэдрэ 
ДыщэкI КIунэрэ бынитху – 
Борис, Заур, Раисэ, Юрэ, 
Аслъэн сымэ - зэдапIащ. 

- ДыщэкI КIунэ цIыхубэм 
нобэр къыздэсым фIыуэ 
ялъагъу вагъуэщ. Театр 
ре жиссёр, актёр цIэрыIуэ 
Станиславский Константин 
и Iуэху бгъэдыхьэкIэхэм 
зы химыгъэгъуэзами, ин-
ститут къимыухами, ар-
тист IэщIагъэм хуеджэхэм 
къахуэщхьэпэну лэжьы-
гъэхэр итхыфыну апхуэ-
дэ зэфIэкIрэ щIэныгъэкIэ 
Тхьэр къыхуэупсат. Нобэр 
къыздэсым КIунэ и лэжьэ-
гъухэм тщыгъупщэркъым, 
– игу къегъэкIыж КъБР-м и 
цIыхубэ артисткэ, Хьэмыку 
Жаннэ. 

КъБР-м щIыхь зиIэ и ар-
тисткэ КIэхумахуэ Фа-
тIимэ игу къигъэкIыжащ 
ДыщэкI КIунэрэ ТIыхъужь 
Алийрэ щыджэгуа «Иугъа-

щIэ лъагъуныгъэм!» спек-
таклыр я къуажэ курыт 
еджапIэм къа шэу зэрыща-
гъэлъэгъуар, ар гукъинэж 
зэрыщыхъуар. 

- Абы щыгъуэм а 
 артистхэр апхуэдизкIэ 
«сфIэин ти», уафэм къе-
хауэ фIэкI къысщыхъуртэ-
къым икIи КIунэ и  гъусэу 
зы утыку сыщыджэгу-
ну зэгуэр къысхуихуэ-
ну си пщIыхьэпIи къ ыхэ-
хуэртэкъым, - жиIащ КIэ-
хум ахуэм. - ЕджапIэ 
нэу жьым къыщызгъэзэ-
жам, япэ дыдэу «Яшэмрэ 
къэзышэхэмрэ» спектак-
лым Гулэ и ролыр щыз-
гъэзэщIауэ щытащ, КIунэ 
срипхъуу.

- IэщIагъэ, лэжьыгъэ и 

лъэныкъуэкIэ си гъащIэ  
гъуэ гуанэм сызыщрихьэ-
лIахэм ящыщу псом хуэ-
мыдэу гукъинэж сщы хъуащ 
Ды щэкI КIунэ. Абы къыб-
гъэдэкI гуапагъэр, цIыху-
фIагъэр, и лэжьэгъухэм 
хуиIэ лъагъуныгъэр инт, - 
игу къегъэкIыж Хьэмырзэ 
Ахьмэд. 

- Сэ сыпсэуху, си анэм 
и IэщIагъэм пысщэху,  си 
дэлъхухэр, дэ къытщIэ-
хъуа щIэблэр дыщыIэху, 
мамэ дигу илъыху ар 
тщIыгъуу псэунущ. Анэм 
 хузиIэ лъа гъуныгъэр зэи 
 кIуэ дынукъым, - жеIэ 
 КъБР-м и цIыхубэ ар-
тисткэ, Горький Максим и 
цIэр зезыхьэ Урыс къэрал 
 драмэ теат рым и актрисэ, 

Футбол

Апхуэдэу къэхъуа пэтми, 
нэрылъагъут Iуэхур абыкIэ 
зэримыухынур. 

ХьэщIэхэми хэгъэрей-
хэми мызэ-мытIэу Iэмал 
 гъуэзэджэхэр къахукъуэ-
кIырт бжыгъэм зрагъэхъуэ-
жыну. АрщхьэкIэ Шумахуэ 
зэкъуэшхэр зи пашэ зэхьэр-
хуэрэгъухэм я гъуащхьэхъу-
мэхэр иджы бэлэрыгъыр-
тэкъым. Адрейхэм и деж 
 гъуащхьэтетхэр щыуагъэн-
шэт. 

Джэгур и кIэм нэблагъэ-
хукIэ «Спартак-Налшыкым» 
и ебгъэрыкIуэныгъэхэр нэхъ    
лъэщыжу къызэ къуихырт. 
АбыкIэ сэбэп  хъуат зэIу-
щIэм къыхыхьагъащIэхэри. 
АрщхьэкIэ кIэух бжыгъэр 
щызэфIэувар 86-нэ да-
къикъэращ. БлэкIа зэIу-
щIэм «ТIуапсым» топитI  
щы худэзыгъэкIа Хьэ-
шыр  Алан а мардэр ар-
гурэу игъэзэщIащ, етIуанэу 
мыбыи къыщыхэжаныкIри. 
Афэрым, щIалэфI!

Бжыгъэр 2:2-уэ зэры-
хъуам лъэныкъуитIри арэзы 
къищI хуэдэт. Абы щхьэкIэ 
къэмынэу джэгум и иужь 
дакъикъэхэр иухыхукIэ дэт-
хэнэри текIуэныгъэм щIэбэ-
нащ икIи пэгъунэгъу дыдэ 
хуэхъуат. АрщхьэкIэ…

Урысей Федерацэм фут-
болымкIэ и етIуанэ диви-
зионым и Япэ гупым зэ-
хьэзэхуэр и кIэм щынобла-
гъэ. Къэнэжа джэгугъуи-
щыр хуабжьу гуащIэ 
зэрыхъунум и щыхьэтщ блэ-
кIар. ЗэIущIэхэр махуитI кIэ 
зэщхьэщыхауэ зэрыщытам 
ар нэхъ хьэлэмэтыж 
ищIащ. Псом хуэмыдэу 
узыIэпызышэт пашэхэм я 
зэныкъуэкъуныгъэр. Махуэ-
кум зэпеуэм бжьыпэр щи-
убыдащ Гъурф Азэмэтрэ 
Мамты Хьэсэнрэ (тIэу-
нейрэ) дагъэкIа топхэм я 
фIыгъэкIэ «Мэхъэчкъа-

лэ» командэ лъэщыр бжы-
гъэшхуэкIэ хэзыгъэщIа 
Крас нодар и «Кубань»-м. 
Абы иужькIэ топджэгум ди-
хьэххрэ темыпыIэжу жэщ-
махуэ псокIэ пэплъащ крас-
нодардэсхэм я хьэрхуэ рэгъу 
нэхъыщхьэ, ди  лъахэгъу 
ДыщэкI Аслъэн зи па-
шэ «Кубань-Холдинг»-м и 
Iуэхухэр Дагъыстэным и 
 къалащхьэм зэрыщыхъу-
нум. Павловскэдэсхэм абы 
очкоитI щафIэкIуэдащ. Ара-
ти, къалъэщIыхьэжыпа «Ку-
бань»-м иджы бжьыпэр да-
гуэш. Уеблэмэ текIуэны-
гъэу къахьар зэрынэхъыбэм 
къыхэкIыу я хьэрхуэрэгъу-
хэр япэ ирагъэщащ.

Иджы щыгъуазэ фыхуэт-
щIынщ Урысей Федера-
цэм футболымкIэ и етIуа-
нэ дивизионым и Япэ гу-
пым щекIуэкI зэхьэзэхуэм 
ипкъ иткIэ махуэкумрэ мэ-
ремымрэ зэхэта зэIущIэхэм 
къарикIуа бжыгъэхэм:  
 «ТIуапсы» (ТIуапсы) - «Ан-
жи» (Мэхъэчкъалэ) - 2:6, 
СКА (Дон Iус Ростов) - 
«ЕсэнтIыгу» (ЕсэнтIыгу) 
- 1:0, «Форте» (Таганрог) 
- «Черноморец» (Ново-
российск) - 1:2, «Кубань» 
(Краснодар) - «Мэхъэч-
къалэ» (Мэхъэч къалэ) - 4:1, 
«Легион Динамо» (Мэхъэч-
къалэ) – «Ку бань-Холдинг» 
(Павловскэ) - 0:0, «Друж-
ба» (Мейкъуа пэ) - «Биолог-
Новокубанск»  (Прогресс) 
- 0:1, «Интер» (Черкесск) 
- «Динамо-Ставрополь» 
(Став рополь) - 1:2. 

КъыкIэлъыкIуэ джэгу-
гъуэр «Спартак-Налшы-
кым» мэкъуауэгъуэм и 2-м 
иригъэкIуэкIынущ. А ма-
хуэм абы къригъэблэгъэ-
нущ Таганрог и «Форте» ко-
мандэр.

ЖЫЛАСЭ Заурбэч.

 Урысей Федерацэм футболымкIэ и етIуанэ дивизионым и 
Япэ гупым 2020 - 2021 гъэхэм зэхьэзэхуэр зэрыщекIуэкIыр 

Командэхэр

«Кубань» 
«Кубань-Холдинг» 
«Черноморец» 
«Легион Динамо»
СКА 
«Анжи» 
 «Форте» 
 «Спартак-Налшык» 
«Мэхъэчкъалэ» 
«Динамо-Ставрополь» 
«Биолог-Новокубанск» 
«Мэшыкъуэ-КМВ» 
«Краснодар-3» 
«Дружба» 
 «Интер» 
«ТIуапсы» 
«ЕсэнтIыгу» 

Дж.

30
30
29
29
29
29
29
29
29
28
29
29
28
29
30
29
29

Къ.

24
23
19
15
17
12
11
11
11
11
10
9
8
6
4
4
3

З.

2
5
6
13
4
9
8
8
7
5
3
6
6
4
6
2
4

Т.

74-21
60-21
47-16
54-17
63-28
53-41
50-30
41-34
42-41
38-41
52-49
38-50
33-48
25-69
27-79
36-99
25-74

О.

74
74
63
58
55
45
41
41
40
38
33
33
30
22
18
14
13

ФI.

4
2
4
1
8
8
10
10
11
12
16
14
14
19
20
23
22

1.
2.
3.
4.
5.
6.
7.
8.
9.
10.
11.
12.
13.
14.
15.
16.
17.

Апэнэс Астемыр шофёр-
хэр къыхуриджащ сабий-
хэм хуэса къыну, псынщIэу 
къамы жыхьыну. Абы пла-
катым трит хащ «Сабий-
хэри фэри зыфхъумэ!» пса-
лъэхэр.

Къэбэрдей-Балъкъэрым  
щIыхь зиIэ и артисткэ Раки-
тинэ Иринэ къыхигъхэщащ 
школхэм, сабий садхэмрэ 
цIыху зэхуэсыпIэхэмрэ я 
 гъунэгъу ущыхъукIэ, ав-
тома ши нэм и псынщIагъым 
кIэ рыбгъэ хун зэры хуейр. 
«ФымыпIащIэ, итIанэщ 
зым  адрейр щихъумэфы-

нур!» - итхащ артисткэм.  
 «Гъуэгухэм фыщысакъ!»  
Фэри ди сабийхэри 
 фхъу мэ!», - дыщIигъужащ 
Ракитинэ Иринэ.

ЗэIущIэм и кIэухыу, 
 Урысей МВД-м Налшык 
къа лэм щиIэ управле-
нэм и  ГИБДД-м и инспек-
торхэм ящIыгъуу, Текуев 
Амур, Апэнэс Астемыр, Ра-
китинэ Иринэ сымэ артист 
цIэрыIуэхэм «Дороги Для 
Жизни» хеш тегыр яIыгъыу 
сурэт зытрагъэхащ.

ДЫГУЛЫБГЪУ  Жантинэ.

КIунэ ипхъу Тубай Раисэ.
КъБР-м щэнхабзэмкIэ и 

министр Къумахуэ Мухьэ-
дин и псалъэм къыхигъэ-
щащ ДыщэкI КIунэрэ Сибэч 
Быхуэрэ зэныбжьэгъуу  зэ-
рыщытар, КIунэ цIы ху дахэу, 
сыт щыгъуи гу шы Iэ хэлъу, 
гукъыдэж иIэу,  псалъэ лей 
жимыIэу зэрыщытар игу 
къызэринэжар. 

- Артист IэщIагъэм куэд 
хуоджэ, ауэ артист хъур  
зырызыххэщ. ДыщэкI КIунэ 
и закъуэу сценэм щитым 
и деж апхуэдизкIэ театре-
плъхэр зэщIишэрти, цIыхуи-
щэ итым хуэдэу къыпщи-
гъэхъуфырт. Абы хэлъ да-
хагъэмрэ къабзагъэмрэ 
удамыхьэхынкIэ, узыIэпа-
мышэнкIэ Iэмал иIэтэкъым. 
КIунэ утыкум щитым и деж 
ублэплъыкIыу нэгъуэщIым 
уеплъыфыртэкъым, апхуэ-
дизкIэ гъэщIэгъуэну джэ-
гурти, - жеIэ министрым. 
– Шэджэм къалэм Щэн-
хабзэмкIэ и унэм ДыщэкI 
КIунэ и цIэр зэрыфIащар 
хуабжьу си гуапэщ. Артист-
кэ гъуэзэджэр зыщыдмы-
гъэгъупщэу, и цIэр куэдрэ 
къитIуэу, и пщIэм дызэхуи-
шэсу Тхьэм дыщигъэIэ!

Пшыхьым щагъэлъэ-
гъуащ ДыщэкI КIунэ щы-
джэгуа спектаклхэм ящы-
щу архивым щахъумэ Шо-
лохов Михаил и «ЩIыщIэ 
къэIэта», Шамхалов Му-
хьэмэд и «Гуащэ ябгэ» 
спектаклхэм щыщ теплъэ-
гъуэхэр. Зэхыхьэ гуапэр 
ягъэдэхащ Нартан къуа-
жэм лъэпкъ къафэхэмкIэ 
и «Вагъуэ цIыкIухэр» ан-
самблым, республикэм и 
уэрэджыIакIуэхэу ЦокIыл 
Азэмэт, Тхьэгъэлэдж Свет-
ланэ сымэ, нэгъуэщIхэ-           
ми. 

Театрым къыдэкIуэу жы-
лагъуэ лэжьыгъэхэри игъэ-
зэщIащ ДыщэкI КIунэ икIи 
КъБАССР-м и Совет Нэ-
хъыщхьэм и депутату тIэу-
нейрэ хахащ. Нобэ къыт-
хэмытыжми, и Iыхьлыхэм, 
и лэжьэгъухэм, и гуащIэр 
фIыуэ зылъэгъуа цIыхубэм 
ар ящыгъупщакъым. 

ТЕКIУЖЬ Заретэ.

Сурэтхэр Къарей Элинэ 
трихащ.

Гъуэгухэм  фыщысакъ

Пшыхьхэр


